
BORRADOR  DA  ACTA  DA  SESIÓN  ORDINARIA  DO  PLENO  DO  CONCELLO  DA
LARACHA   CELEBRADA  O  DÍA  31  DE  XULLO  DE  2025.  (EXPEDIENTE
2025/G010/000007).

ASISTENTES:

Alcalde-Presidente:
D. José Manuel López Varela (PP)

Concelleiros/as:
D. José Ramón Martínez Barbeito (PP)
Dna. Patricia María Bello Canedo (PP)
Dna.  Mª del Rocío López Rey  (PP)
D. Pablo Cambón Bértoa (PP)
D. José Alberto Blanco Veiga (PP)
Dna .Mª Almudena Martínez Pérez (PP)
Dna. Verónica Pérez Verdía (PP)
D. Juan Carlos Amado Collazo (PP)
Dna. Ana Belén Rodríguez Vilas (PP).
D. Manuel García Montes (PP)
Dna. Cristina Vieites Calvo. (PP).  (Incorpórase á
sesión ás 13:38 h)
Dna. Carolina Castiñeiras Brandón. (BNG)
D. Xosé Mª Cotelo Freire (BNG)
D. David Antonio Bermúdez Lamas (BNG)
Dna. Inés Ramos López. (PSOE).
D. José Suárez García. (PSOE).

O secretario:
D. Miguel Piñeiro Souto

 A interventora accidental.  (Decreto nº 855/2025,
substitución interventor)
 D. Lucía Barreiro Angeriz

Na  Casa  de  Cultura  da  Laracha,  sendo  as
13:31 horas  do  31  de  xullo  de  2025,
reuníronse  previa  convocatoria,  en  legal
forma  practicada,  os  concelleiros  e
concelleiras  que  se  relacionan,  baixo  a
Presidencia  do  Sr.  Alcalde José  Manuel
López Varela, ao obxecto de celebrar sesión
ordinaria e pública, en primeira convocatoria.
En cumprimento do disposto no artigo 38 do
Regulamento  de  organización,
funcionamento  e  réxime  xurídico  das
corporacións  locais,  aprobado  polo  Real
Decreto 2568/86 do 28 de novembro.

Foron asistidos polo secretario municipal e a
interventora accidental.

Antes de comezar a sesión, a Presidencia indica que se vai gardar un minuto de silencio en memoria
das vítimas de violencia de xénero, que no que va de ano son 22.

Comprobado que se da o quórum legalmente esixido para a válida celebración da sesión nos termos
esixidos  no  artigo  90  do  Regulamento  de  organización,  funcionamento  e  réxime  xurídico  das
entidades locais aprobado por R.D. 2568/1986, de 28 de novembro, a Presidencia declara aberta a
sesión, procedéndose a tratar os asuntos incluídos na orde do día.

1.- LECTURA E APROBACIÓN, SE PROCEDE,  DO BORRADOR DA ACTA DA SESIÓN
ANTERIOR:

Recibido polos membros do Pleno da Corporación o borrador da acta  correspondente á sesión,
ordinaria  celebrada  29/05/2025,  nos  termos  esixidos  polo  artigo  80.3  do  Regulamento  de
organización, funcionamento e réxime xurídico das entidades locais aprobado por R.D. 2568/1986,
de 28 de novembro.

Sométese o borrador da acta da sesión ordinaria do 29/05/2025 a votación, resultando aprobado por
MAIORÍA de 14 votos a favor dos concelleiros e concelleiras do grupo Municipal do PP (11): D.
José Manuel López Varela, D. José Ramón Martínez Barbeito, Dna. Patricia María Bello Canedo,
Dna.  Mª del Rocío López Rey, D. Pablo Cambón Bértoa, D. José Alberto Blanco Veiga, Dna Mª
Almudena Martínez Pérez, Dna. Verónica Pérez Verdía, D. Juan Carlos Amado Collazo ,Dna. Ana
Belén Rodríguez Vilas, D. Manuel García Montes, 3 votos a favor das persoas que integran o grupo
municipal  do  BNG:  Dna.  Carolina  Castiñeiras  Brandón,  D.  Xosé  Mª  Cotelo  Freire,  D.  David
Antonio Bermúdez Lamas;  e 2 votos en contra das persoas que integran o grupo municipal do
PSOE: Dna. Inés Ramos López, D. José Suárez García, o ACORDO seguinte

PRIMEIRO. Aprobar o borrador da acta do pleno correspondentes á sesión ordinaria celebrada o
29/05/2025.

SEGUNDO. Ordenar a súa transcrición ao libro de actas de acordo ao disposto no art. 110.2 do
Regulamento de organización, funcionamento e réxime xurídico das entidades locais aprobado por
R.D. 2568/1986, de 28 de novembro.

2.- FESTIVOS LOCAIS 2026.

Dáse lectura ó ditame da Comisión Informativa Permanente de Asuntos Xerais do Pleno celebrada o
28 de xullo de 2025, que se transcribe no seu literal:

“PROPOSTA DE ALCALDÍA: FESTIVOS LOCAIS 2026.

Conforme o  disposto  no  artigo  37.2  do  Estatuto  dos  Traballadores,  artigo  46  do  Real  decreto
2001/1983, do 28 de xullo, e en materia de traballo, e o artigo 1.11 do Real decreto 2412/1982, do
24 de xullo,  sobre traspaso de funcións e servizos da Administración do Estado á Comunidade
Autónoma de Galicia. Tamén serán inhábiles para o traballo, retribuídas e non recuperables, dúas
festas  locais,  propostas  polo  órgano  municipal  competente  dos  respectivos  concellos,  cuxa
publicación  no  boletín  oficial  de  cada  unha  das  provincias  da  comunidade  autónoma  será
determinada  pola  persoa  titular  da  xefatura  territorial  da  Consellería  de  Emprego,  Comercio  e
Emigración. As ditas festas locais publicaranse, asemade, no Diario Oficial de Galicia.

Dende esta Alcaldía proponse sinalar os días 17 de febreiro (Martes de Entroido) e o 8 de setembro
(Virxe dos Milagres de Caión),  como días de festa de carácter retribuído e non recuperable no
ámbito deste termo municipal para o vindeiro ano 2026.

Visto  o  anterior,  proponse  á  adopción  polo  Pleno,  previo  ditame  da  Comisión  Informativa
Permanente de Asuntos Xerais do Pleno, o seguinte ACORDO:

PRIMEIRO.- Fixar como días de festa de carácter retribuído e non recuperable no ámbito deste
termo municipal para o vindeiro ano 2026, os días 17 de febreiro (Martes de Entroido) e o 8 de
setembro (Virxe dos Milagres de Caión).

SEGUNDO. - Remitir  o presente acordo ó departamento territorial  da  Consellería de Emprego,
Comercio e Emigración, para o seu coñecemento e efectos.”

Sen intervencións, sométese a proposta a votación, quedando DITAMINADA FAVORABLEMENTE
en todos os seus termos a proposta transcrita, por UNANIMIDADE dos concelleiros e concelleiras
presentes: do grupo municipal do PP(6): Dna. Ana Belén Rodríguez Vilas, Dna. María Almudena
Martínez  Pérez,  Dna.  Verónica  Pérez  Verdía,,  D.  Juan  Carlos  Amado  Collazo,  Dna.  Cristina
Vieites  Calvo,  Dna.  Manuel  García  Montes;  do  grupo municipal  do  BNG (2):  Dna.  Carolina
Castiñeiras Brandón,  D. David Antonio Bermúdez Lamas; e do grupo municipal do PSOE (1):
Dna.Inés Ramos López.”

Sen intervencións, sométese o ditame a votación, quedando aprobado o ditame transcrito cos seus
acordos por UNANIMIDADE dos concelleiros e concelleiras presentes: do grupo Municipal do PP
(11): D. José Manuel López Varela,  D. José Ramón Martínez Barbeito, Dna. Patricia María Bello
Canedo, Dna.  Mª del Rocío López Rey, D. Pablo Cambón Bértoa, D. José Alberto Blanco Veiga,
Dna Mª Almudena Martínez Pérez, Dna. Verónica Pérez Verdía, D. Juan Carlos Amado Collazo ,
Dna. Ana Belén Rodríguez Vilas, D. Manuel García Montes; do grupo municipal do BNG (3): Dna.
Carolina Castiñeiras Brandón, D. Xosé Mª Cotelo Freire, D. David Antonio Bermúdez Lamas;  e do
grupo municipal do PSOE (2): Dna. Inés Ramos López, D. José Suárez García.

3.- INCOACIÓN EXPEDIENTE DE INVESTIGACIÓN. INVENTARIO MUNICIPAL DE
BENS

Dáse lectura ó ditame da Comisión Informativa Permanente de Asuntos Xerais do Pleno celebrada o
28 de xullo de 2025, que se transcribe no seu literal:
“ANTECEDENTES.

En sesión plenaria de 30 de xaneiro do 2025 foi incoado expediente de investigación de vinte vías.
Posteriormente  realizaronse  notificacións  aos  afectados  e  procedeuse  á  publicación  no  BOP  o
mércores 12 de febreiro.

O 9 de xullo do 2025 con num de rexistro 202599900001440 Don Jose Pombo Boquete achega un
documento no que informa da relación completa  coas referencias catastrais  dos afectados polas
parcelas incorporando porén, novos interesados.

Esta  circunstancia  obriga,  por  un principio  de seguridade  xurídica,  a  retrotraer  as  actuacións  e
proceder  a  incoar  o  expediente  procedendo  a  notificación  do  mesmo  á  relación  completa  de
afectados agora coñecida.

Por otra banda,  foron recibidas novas alegacións de interesados a camiños,  unido o interese do
Concello de incorporar de oficio un novo camiño, polo que o número de camiños elévase a 22.

É obriga de todas as Corporacións aprobar o inventario xeral (arts. 85 TRRL, 32 LPAP e 17 RBEL)
facendo constar con suficiente detalle as mencións necesarias para a súa identificación e as que
resulten  precisas  para  reflectir  a  súa  situación  xurídica  e  destino  do  uso  a  que  e  están  sendo
adicados.

Así,  e  visto  o  informe xurídico  do  secretario  xeral  de  data  11/07/2025  propoño ao Pleno  da
Corporación:

PRIMEIRO.- Incoar expediente de investigación da titularidade nas seguintes vías:

Nº de Identificación vía Plano

Parroquia
Orde (Nº) Inventario

(Nº)

1 P12041 7 TORÁS

2 P13037 12 VILAÑO

3 P8001 8 LESTÓN

4 CONTINUIDADE 9 ERBOEDO

DO P4016.1

5 9088 20 MONTEMAIOR

6 5033.1 12 GOLMAR

7 NR VILASUSO 7 TORÁS

8 P5030 12 GOLMAR

9 NR RIBELA 12 VILAÑO

10 5032 12 GOLMAR

11 4030 A 4032 9 ERBOEDO

12 NR PEDRA 12 GOLMAR

13 P6009 6 LEMAIO

14 RC 3.2 C-01 CAIÓN

15 9084 20 MONTEMAIOR

16 P13013 7 VILAÑO

17 P10031 18 SOANDRES

18 9011 16 MONTEMAIOR

19 11019 13 SOUTULLO

20 NR REGADO 6,7 CABOVILAÑO

21 P8000 8 LESTÓN

22 CAMIÑO ANOBO 1 CAIÓN

SEGUNDO. - Publicar o acordo de iniciación no Boletín Oficial da Provincia ; ademais estará a
disposición dos interesados na sede electrónica do Concello [dirección https: sede.alaracha.gal e no
taboleiro de anuncios do Concello

TERCEIRO.  -  Dar  traslado do acordo de iniciación  á  Administración  Xeral  do Estado e  á  da
Comunidade  Autónoma para  que,  no  seu  caso,  poidan  facer  valer  os  seus  dereitos  e  alegar  o
procedente.

CUARTO. -  Notificar  aos  afectados  polo expediente  de investigación que resulten  coñecidos  e
identificables  e  abrir  trámite  de  información  pública  por  prazo  dun mes,  contado  desde  o  día
seguinte ao que deba darse por terminada a publicación dos anuncios no taboleiro da Corporación,
para que as persoas afectadas  polo expediente  de investigación poidan alegar  por escrito  canto
estimen conveniente ao seu dereito ante a Corporación, acompañando todos os documentos en que
funden as súas alegacións.

Finalizado o prazo para presentar alegacións, abrir un período de proba por prazo de dez días no que
serán admisibles os seguintes elementos:

—  Os  documentos  públicos  xudiciais,  notariais  ou  administrativos  outorgados  con  arranxo  a
Dereito.

— O recoñecemento e ditame pericial.

— A declaración de testemuñas.

QUINTO. - Practicadas as probas e valoradas polos Servizos da Corporación, pór de manifesto o
expediente ás persoas a quen afecte a investigación e houberen comparecido nel, para que, durante
un prazo de 10 días, aleguen o que crean conveniente ao seu dereito.”
Sen  intervencións,  sométese  a  proposta  a  votación,  quedando  DITAMINADA
FAVORABLEMENTE en todos os  seus termos a  proposta  transcrita,  por  8 votos  a favor  dos
concelleiros e concelleiras do grupo municipal do PP (6): Dna. Ana Belén Rodríguez Vilas, Dna.
María Almudena Martínez Pérez, Dna. Verónica Pérez Verdía,, D. Juan Carlos Amado Collazo,
Dna. Cristina Vieites Calvo, Dna. Manuel García Montes; 2 votos a favor das persoas que integran

o grupo municipal  do  BNG: Dna.  Carolina  Castiñeiras  Brandón,  D.  David  Antonio  Bermúdez
Lamas; e 1 abstención da persoa que integra o grupo municipal do PSOE: Dna.Inés Ramos López.”

A Presidencia abre a quenda para o debate:

Inés Ramos Lopez, voceira do PSOE, indica que o sentido do voto será a abstención.

Carolina Castiñeiras Brandón, voceira do BNG, afirma que votarán a favor porque é importante que
se  solucione  axiña.  Hai  moita  xente  que  leva  esperando  que  se  resolvan  as  alegacións  que
presentaron, para facer algún tipo de obra.

Intervén o alcalde, explica que houbo que retrotraer o expediente para evitar problemas xurídicos,
notificarase a todos os particulares  que lindan cos camiños en investigación,  ademais  van dous
expedientes novos.

Sen máis intervencións, sométese o ditame a votación, quedando aprobado o ditame transcrito cos
seus acordos por MAIORÍA de 14 votos a favor dos concelleiros e concelleiras do grupo Municipal
do PP (11): D. José Manuel López Varela, D. José Ramón Martínez Barbeito, Dna. Patricia María
Bello Canedo, Dna.  Mª del Rocío López Rey, D. Pablo Cambón Bértoa, D. José Alberto Blanco
Veiga, Dna Mª Almudena Martínez Pérez, Dna. Verónica Pérez Verdía,  D. Juan Carlos Amado
Collazo, Dna. Ana Belén Rodríguez Vilas, D. Manuel García Montes; 3 votos a favor do grupo
municipal  do  BNG:  Dna.  Carolina  Castiñeiras  Brandón,  D.  Xosé  Mª  Cotelo  Freire,  D.  David
Antonio Bermúdez Lamas; e 2 abstencións do grupo municipal do PSOE: Dna. Inés Ramos López,
D. José Suárez García.

4.-  APROBACIÓN  DEFINITIVA  DO  PLAN  ESPECIAL  DE  INFRAESTRUTURAS  E
DOTACIÓNS NO MEDIO RURAL EN MONTEMAIOR

Dáse lectura ó ditame da Comisión Informativa Permanente de Asuntos Xerais do Pleno celebrada o
28 de xullo de 2025, que se transcribe no seu literal:

“Dasé conta do expediente de 2023/U035/000001 de aprobación definitiva do Plan Especial  do
Medio Rural, Montemaior.

ANTECEDENTES
Con data do 31/12/22 (202299900002184) don Juan Marcos Pérez Gulin en nome de FUNDACION
GALICIA SUSTENTABLE con CIF G70193537 achegou escrito no que sinala que promove un
Plan Especial na parroquia de Montemaior, de conformidade co documento de BORRADOR DO
PLAN  ESPECIAL DOCUMENTO  AMBIENTAL ESTRATÉXICO redactado  por  don  Manuel
Borobio Sanchiz,  Arquitecto  urbanista  (ABTEMAS SL) e  dona Melania  Payán Pérez,  Ciencias
Ambientais (YUKTI SL) e con data do 12/04/23 (202399900000571) achegou documento para a
súa remisión ao órgano ambiental, con saída o 13/04/23 (202390000000105)

Con data do 3/07/23 (202390000001481) tivo entrada no rexistro xeral do Concello de A Laracha
Resolución  pola  que  se  formula  o  informe  ambiental  estratéxico  do  Plan  Especial  de
Infraestructuras  e  Dotacións  no  Medio  Rural,  Montemaior  Concello  de  A Laracha  (expediente
2023AAE2780)  resolto  pola  directora  xeral  de  Calidade  Ambiental,  Sostibilidade  e  Cambio
Climático o 30.06.2023 (CVE 1NxXGZdw0bT7) e publicado no DOG núm 136 do martes, 18 de
xullo de 2023.

Con data do 27/11/23 (202399900001962) don Juan Marcos Pérez Gulin en nome de FUNDACION
GALICIA  SUSTENTABLE  con  CIF  G70193537  achegou  Plan  Especial  de  Infraestructuras  e
Dotacións  no  Medio  Rural,  Montemaior,  e  títulos  e  contratos  acreditativos  da  propiedade  das
parcelas afectadas ase como a facultar de dispoñer sobre elas.

Con data do 30/01/24 (202499900000168) don Juan Marcos Pérez Gulin en nome de FUNDACION
GALICIA SUSTENTABLE con CIF G70193537 achegou información do rexistro da propiedade
de Carballo.

A Xunta  de  Goberno  do  Concello  da  Laracha  na  sesión  ordinaria  do  31  de  xaneiro  de  2024
aprobou inicialmente o Plan Especial de infraestruturas e dotacións no medio rural. Montemaior,
Concello  da  Laracha,  cos  trtámites  inherentes  ao  acordo e  a  solicitude  dos  seguintes  infomres
sectoriais:

 Informe da delegación do goberno.

 Informe del ministerio de industria, energía y turismo

 Informe de augas de galicia

 Informe da dirección xeral de patrimonio cultural

 Informe da dirección xeral de ordenación e produción forestal

 Dirección xeral de de ordenación do territorio e urbanismo

Con data do 18/03/24 (202400000000867) tivo entrada no rexistro xeral do Concello de A Laracha
informe de innecesariedade da Dirección Xeral de Ordenación do Territorio e Urbanismo.

Con data do 11/06/24 (202490000001394) tivo entrada no rexistro xeral do Concello de A Laracha
informe favorable condicionado da dirección xeral de patrimonio cultural.

Con data do 26/04/24 (202490000001056) tivo entrada no rexistro xeral do Concello de A Laracha
informe  favorable  de  telecomunicacións  emitido  pola  Secretaría  Xeral  de  Operadores  de
Telecomunicacións  e Infraestructuras Dixitais  do Ministerio para a Transformación Dixital  e da
Función Pública.

Con data do 10/05/24 (202490000001169) tivo entrada no rexistro xeral do Concello de A Laracha
informe da Delegación do Goberno en Galicia, área de fomento.

Con data do 29/07/24 (202499900001662) don Juan Marcos Pérez Gulin en nome de FUNDACION
GALICIA  SUSTENTABLE  con  CIF  G70193537  achegou  Plan  Especial  de  Infraestructuras  e

Dotacións  no  Medio  Rural,  Montemaior,  asinado  polo  arquitecto  Manuel  Borobio  Sanchiz.
Arquitecto urbanista. (ABTEMAS SL) e Melania Payán Pérez. Ciencias Ambientais (YUKTI SL )
con  pegada  dixital  o  documento  en  pdf
208124719D5011309EE35B090B355ED2844039AC024ACA4F53C21E865CD47C9Fh.

Con  data  do  12/08/24  os  servizos  técnicos  municipais  emitiron  informe  con  CVD
+lwLuOnv1zeXPhMs6YiS para a aprobación provisional do documento.

Con data  do 14/08/24 en  sesión  ordinaria  a  Xunta  de  Goberno Local  acordou,  entre  outros,  o
seguinte  asunto:  “APROBACIÓN  PROVISIONAL  DO  PLAN  ESPECIAL  DE
INFRAESTRUTURAS E DOTACIÓNS NO MEDIO RURAL. MONTEMAIOR, CONCELLO DA
LARACHA e se remitiu á Dirección Xeral de Urbanismo para o seu preceptivo informe.

Con data do 2/10/24 (202400000004353) tivo entrada no rexistro xeral do Concello de A Laracha
requirimento de documentación pola Dirección Xerald e Urbanismo (informe de Augas)

Con data do 9/10/24 (RS 202490000000303) remitiuse documentación complementaria á Dirección
Xeral de Urbanismo, solicitude de informe de Augas do 11/03/24.

Consta informe desfavorable da Dirección Xeral de Urbanismo con CVEVDFmsBV86a39 asinado
o  29/11/2024  no  que  se  indica  a  necesidade  de  modificar  certos  aspectos  do  documento  de
aprobación provisional para volver a remitilo aprobado e dilixenciado a dita dirección xeral.
Con data do 18/03/25 (202599900000445) don Juan Marcos Pérez Gulin en nome de FUNDACION
GALICIA  SUSTENTABLE  con  CIF  G70193537  achegou  documentación  completa  do  Plan
Especial  de  infraestructuras  e  dotaciones  no  medio  rural  en  Montemaior  para  a  probación
provisional de conformidade co informe do Dirección Xeral de Urbanismo, asinado polo arquitecto
Manuel Borobio Sanchiz. Arquitecto urbanista. (ABTEMAS SL) e Melania Payán Pérez. Ciencias
Ambientais  (YUKTI  SL  )  con  pegada  dixital  o  documento  en  pdf
6C2A1373E87CB0AB12C92C8F7B90218BFBC57FBA1EADF98078B7ACD096E0E1FFh

Con data do 7/04/25 consta informe do técnico municipal  con CVD /EDULJUe7kcvJsFwXk7V
favorable para a aprobación provisional, e con data do 25/04/25 ditouse decreto 421/2025 polo que
se acorda  a  avocación  da  competencia  da xunta  de  Goberno Local  a  favor  do Alcalde  para  a
continuación  aprobar provisionalmente o plan obxecto do presente expediente coa conseguinte
comunicación á Dirección Xeral de urbanismo aos efectos procedimentais preceptivos.

Con data do 19/06/25 (202500000001712) tivo entrada no rexistro xeral do Concello de A Laracha
informe preceptivo previsto no artigo 75.1.e) da LSG en sentido favorable da Dirección Xeral de
Urbanismo con CVE eA6jQ2OAP786 asinado o 19/06/2025.

Con data do 14/07/25 (202599900001464) don Juan Marcos Pérez Gulin en nome de FUNDACION
GALICIA  SUSTENTABLE  con  CIF  G70193537  achegou  PLAN  ESPECIAL  DE
INFRAESTRUTURAS E DOTACIÓNS NO MEDIO RURAL. MONTEMAIOR, CONCELLO DA
LARACHA, asinado polo arquitecto Manuel Borobio Sanchiz. Arquitecto urbanista. (ABTEMAS
SL) e Melania Payán Pérez. Ciencias Ambientais (YUKTI SL ) con pegada dixital o documento en
pdf  

 9A996347EA3BCB0128ECC3E64556E85C336BFE36C6FF236618D2737DA6DB6B3Ch

Con data do 22/07/25 o técnico municipal emitiu informe con CVD L2eJQwKOWAVEmkMkXCu/
favorable para a aprobación definitiva do documento.

Tendo en conta o informe técnico de data 22/07/2025 e informe xurídico de data 22/07/2025.

Visto o exposto e previo ditame por parte da Comisión de Informativa Permanente de Asuntos
Xerais do Pleno, PROPONSE ao Pleno a adopción do seguinte ACORDO:

PRIMEIRO. Aprobar  definitivamente  o  PLAN  ESPECIAL  DE  INFRAESTRUTURAS  E
DOTACIÓNS  NO MEDIO RURAL.  MONTEMAIOR,  CONCELLO  DA LARACHA,  asinado
polo arquitecto Manuel Borobio Sanchiz. Arquitecto urbanista. (ABTEMAS SL) e Melania Payán
Pérez.  Ciencias  Ambientais  (YUKTI  SL  )  con  pegada  dixital  o  documento  en  pdf
9A996347EA3BCB0128ECC3E64556E85C336BFE36C6FF236618D2737DA6DB6B3Ch,  coas
modificacións resultantes dos informes emitidos.

SEGUNDO. Publicar  a  aprobación  definitiva  no  Diario  Oficial  de  Galicia,  para  os  efectos  do
establecido no artigo 82 da Lei 2/2016, do 10 de febreiro, do Solo de Galicia.  Esta publicación
deberá realizarse no prazo dun mes desde a adopción da aprobación definitiva. Igualmente, xunto á
publicación deste acordo publicarase a indicación das medidas adoptadas para o seguimento dos
efectos  no medio ambiente  da aplicación  do plan  e  a  referencia  á  dirección electrónica  na que
figurará o contido íntegro do plan ao dispor do público.

TERCEIRO. Comunicar o acordo de aprobación definitiva, en virtude do artigo 88 da Lei 2/2016,
do 10 de febreiro, do Solo de Galicia, á consellería competente en materia de Urbanismo, para a súa
inscrición no Rexistro de Ordenación do Territorio e Planeamento Urbanístico de Galicia, anexando
un exemplar en soporte dixital, debidamente dilixenciado.
CUARTO. Notificar individualmente a aprobación definitiva do plan especial a todas as persoas
titulares catastrais dos terreos afectados ás que xa se lles notificou a aprobación inicial do mesmo,
de conformidade co artigo 186.4 do Regulamento da Lei 2/2016, do 10 de febreiro, do Solo de
Galicia, aprobado por Decreto 143/2016, do 22 de setembro.

Sen  intervencións,  sométese  a  proposta  a  votación,  quedando  DITAMINADA
FAVORABLEMENTE en todos os  seus termos a  proposta  transcrita,  por  6 votos  a favor  dos
concelleiros e concelleiras  do grupo municipal do PP (6): Dna. Ana Belén Rodríguez Vilas, Dna.
María Almudena Martínez Pérez,  Dna. Verónica Pérez Verdía, D. Juan Carlos Amado Collazo,
Dna. Cristina Vieites Calvo, Dna. Manuel García Montes;  2 abstencións do grupo municipal do
BNG: Dna. Carolina Castiñeiras Brandón, D. David Antonio Bermúdez Lamas; e 1 abstención do
grupo municipal do PSOE: Dna.Inés Ramos López.”

A Presidencia abre a quenda para o debate:

Inés Ramos Lopez, voceira do PSOE, fai a seguinte exposición:

"Dende o grupo socialista queremos comezar recoñecendo que este Plan Especial en Montemaior
supón unha oportunidade para desenvolver unha infraestrutura que, en principio, se presenta como
comprometida coa sustentabilidade e coa revitalización do rural. Non obstante, gustaríanos poñer
de manifesto unha serie de cuestións que consideramos necesarias de mellora, tanto para este
proxecto como para os futuros plans urbanísticos no noso concello.

1. Participación veciñal: máis aló do trámite legal.

É certo que se realizou o trámite de exposición pública. Pero tamén é certo que non se presentaron
alegacións nin suxestións, o que nos fai pensar que a veciñanza de Montemaior non tivo unha
información próxima, comprensible e participada sobre un plan que afecta directamente a súa
contorna.

Para o futuro, propoñemos abrir canles informativas máis próximas e accesibles, como reunións
parroquiais ou sesións explicativas, para garantir que o rural participe activamente do seu propio
desenvolvemento.

2. Claridade e transparencia sobre os usos previstos.

O plan  fala  de  "ensaios  agrarios",  "innovación"  e  "rehabilitación  do  medio  rural",  pero  non
detalla suficientemente cales serán as actuacións concretas nin o seu impacto económico, social ou
ambiental na parroquia.

Entendemos que hai boa vontade, pero o rural merece compromisos claros, medibles e verificables,
máis alá das declaracións de intención.  Gustaríanos que,  no futuro, este tipo de plans viñesen
acompañados dun cronograma de execución,  indicadores de impacto e revisións periódicas.  3.
Interese público: garantía por riba do promotor.

Valoramos o traballo da Fundación Galicia Sustentable, pero tamén debemos lembrar que o solo
rústico  é  un  recurso  público  de  alto  valor,  e  calquera  actuación  sobre  el  debe  estar  sempre
subordinada ao interese xeral.

Por  iso,  propoñemos  que  o  Concello,  unha  vez  aprobado  o  plan,  asuma  un  papel  activo  de
seguimento,  esixindo  garantías  de  cumprimento  e  facilitando  que  a  cidadanía  teña  acceso
permanente á información do proxecto.

En resumo, non rexeitamos este plan, pero pedimos que se extraian aprendizaxes para o futuro:
máis  proximidade  coas  parroquias,  máis  detalle  técnico  e  transparencia,  e  máis  presenza  do
Concello como garante do interese público no rural. Porque dinamizar Montemaior non pode ser
só aprobar un plan urbanístico, senón garantir que este se traduza en beneficios reais, medibles e
compartidos para a súa veciñanza.

EMENDA PROPOSTA PARA O PLENO. Emenda de engádega ao acordo sobre o Plan Especial de
Infraestruturas e Dotacións no Medio Rural en Montemaior.

Texto proposto:

O  Pleno  do  Concello  da  Laracha  insta  a  incorporar  ao  Plan  Especial  de  Infraestruturas  e
Dotacións  no  Medio  Rural  de  Montemaior  as  seguintes  melloras  antes  da  súa  aprobación
definitiva:

1.  Inclusión  dun  anexo  normativo  claro  e  vinculante  sobre  os  usos  permitidos  e  excluídos,
limitando calquera uso residencial ou turístico non vinculado directamente á actividade agraria.

2.  Obriga de  presentar  un estudo gráfico  de  integración paisaxística,  con simulacións  visuais
(renders) e memoria descritiva.

3. Compromiso municipal de convocar unha reunión informativa aberta en Montemaior antes da
aprobación definitiva.

4. Creación dun comité de seguimento ambiental e social, con presenza da veciñanza, do promotor
e do Concello.”

Contesta o alcalde que o grupo de goberno non vai a incluír ningún punto a maiores, posto que é
unha iniciativa privada, terreo privado e propietario único. Conta con todos os informes sectoriais
que a normativa pide en solo rústico. O resto das actuacións corresponde levalas a cabo á fundación
Galicia Sustentable. Continúa dicindo que é beneficioso para o conxunto da cidadanía do concello e
incluso da comarca e da provincia, visto o que fixeron nas dúas presentacións, a da parroquia de
Montemaior  e  no  Museo  Estrella  Galicia,  onde  están  as  distintas  universidades.  Para  rematar
comenta que despois destas actuacións non van formular ningún tipo de modificación.

Defende Inés  Ramos López,  que é  unha boa iniciativa,  pero eles  manifestan  o que consideran
oportuno, en calquera caso apoian o Plan.

Toma a palabra Carolina Castiñeiras Brandón, voceira do BNG, comenta que o sentido do voto será
a  abstención,  coma  na  Comisións  Informativa,  seguindo  a  liña  do  que  fan  sempre  cando  son
actuacións particulares. Non van a entrar a valoralo. Sen embargo gustaríalle que cando haxa un
proxecto relevante, que ademais vai a Pleno, a información trasladásese con tempo.

Para rematar responde o alcalde que eles foron invitados ás presentacións, é un tema privado, non é
unha presentación aberta para todo o mundo.

Sen máis intervencións, sométese o ditame a votación, quedando aprobado o ditame transcrito cos
seus acordos por MAIORÍA de 14 votos a favor dos concelleiros e concelleiras do grupo Municipal
do PP (12): D. José Manuel López Varela, D. José Ramón Martínez Barbeito, Dna. Patricia María
Bello Canedo, Dna.  Mª del Rocío López Rey , D. Pablo Cambón Bértoa, D. José Alberto Blanco
Veiga, Dna Mª Almudena Martínez Pérez, Dna. Verónica Pérez Verdía , D. Juan Carlos Amado
Collazo , Dna. Ana Belén Rodríguez Vilas, D. Manuel García Montes, Dna. Cristina Vieites Calvo;
2 votos a favor do grupo municipal do PSOE: Dna. Inés Ramos López, D. José Suárez García, e 3
abstencións do grupo municipal do BNG: Dna. Carolina Castiñeiras Brandón, D. Xosé Mª Cotelo
Freire, D. David Antonio Bermúdez Lamas.

5.- RESOLUCIÓNS ALCALDÍA PRESIDENCIA.

Dáse conta das 313 resolucións de Alcaldía que estiveron a disposición dos Sres. Concelleiros e
concelleiras, para o seu coñecemento e toma de razón, conforme ao establecido na Lei 7/1985 de 2
de abril, reguladora das bases do réxime local e no Real Decreto 2568/1986 de 28 de novembro,
polo que se aproba o regulamento de organización, funcionamento e réxime xurídico das entidades
locais.

Resolucións  da  Alcaldía  dende  o  número   546/2025 ata  o  860/2025  (ámbalas  dúas  inclusive),
ditadas dende o 23/05/2025 ata o 22/07/2025.

Os concelleiros e concelleiras presentes TOMÁN RAZÓN.

4.-  MOCIÓNS, ROGOS E PREGUNTAS.

As mocións presentadas polos distintos grupos municipais do concello da Laracha son as seguintes:

4.1.- MOCIÓN PSOE DÍA DO ORGULLO LGTBI

4.2.- MOCIÓN PSOE PARA ESIXIR AO PRESIDENTE DA XUNTA QUE PIDA DESCULPAS
E  DEA  EXPLICACIÓNS  POLO  SEU  COMPORTAMENTO  ANTE  A  DENUNCIA  POR
AGRESIÓN SEXUAL CONTRA O CONSELLEIRO DO MAR.

4.3.-  MOCIÓN  PSOE  RELATIVA  AO  COMPROMISO  CO  MUNDO  RURAL:  UNHA
POLÍTICA  AGRARIA  COMÚN  AUTÓNOMA,  INDEPENDENTE  E  ESTRATÉXICA,  CON
DOUS PIARES E ORZAMENTO SUFICIENTE

4.4.-  MOCIÓN  PSOE  PARA  POÑER  EN  VALOR  AS  PROPOSTAS  EN  MATERIA  DE
VIVENDA E ESIXIR A SÚA IMPLEMENTACIÓN NAS COMUNIDADES AUTÓNOMAS

4.5.-  MOCIÓN PSOE PARA DAR SOLUCIÓN URXENTE ÁS PERSOAS AFECTADAS POLA
ANULACIÓN DOS CARNÉS DE FITOSANITARIOS

4.6.- MOCIÓN PSOE RELATIVA Á RECLAMACIÓN DA FINALIZACIÓN DAS OBRAS DE
CONSTRUCIÓN DA AUTOVÍA DA COSTA DA MORTE

4.7.-  MOCIÓN PSOE PARA A MELLORA DA ATENCIÓN ÁS PERSOAS MAIORES QUE
VIVEN SOAS

4.8.-  MOCIÓN  BNG  PARA  A  DEFENSA  DO  SISTEMA  PÚBLICO  DE  ATENCIÓN  Á
DEPENDENCIA E A MELLORA DO SERVIZO DE AXUDA NO FOGAR (SAF).

4.9.- MOCIÓN BNG MARFULO SANCIÓN

4.10 MOCIÓN BNG  SOBRE O PROXECTO DE PE SEIXO E AS LIÑAS DE ALTA
TENSIÓN  E  OUTRAS  INFRAESTRUTURAS  DE  EVACUACIÓN  RECOLLIDAS
NESTE PROXECTO
4.11.-  MOCIÓN  PP  EN DEFENSA DO  ESTADO DEMOCRÁTICO E  DE DEREITO  E  EN
REPULSA DA CORRUPCIÓN QUE AFECTA A CONTORNA PERSOAL E POLÍTICA DE
PEDRO SÁNCHEZ, PRESIDENTE DO GOBERNO DE ESPAÑA.

4.1.- MOCIÓN PSOE DÍA DO ORGULLO LGTBI

Dita moción non foi debatida

4.2.-  MOCIÓN  PSOE  PARA  ESIXIR  AO  PRESIDENTE  DA  XUNTA  QUE  PIDA
DESCULPAS  E  DEA  EXPLICACIÓNS  POLO  SEU  COMPORTAMENTO  ANTE  A
DENUNCIA POR AGRESIÓN SEXUAL CONTRA O CONSELLEIRO DO MAR.

Dita moción non foi debatida.

4.3.-  MOCIÓN  PSOE  RELATIVA  AO  COMPROMISO  CO  MUNDO  RURAL:  UNHA
POLÍTICA AGRARIA COMÚN AUTÓNOMA, INDEPENDENTE E ESTRATÉXICA, CON
DOUS PIARES E ORZAMENTO SUFICIENTE.

Dita moción non foi debatida.

4.4.-  MOCIÓN PSOE PARA POÑER EN VALOR AS PROPOSTAS EN MATERIA DE
VIVENDA E ESIXIR A SÚA IMPLEMENTACIÓN NAS COMUNIDADES AUTÓNOMAS.

Dita moción non foi debatida

4.5.-  MOCIÓN PSOE  PARA DAR SOLUCIÓN URXENTE ÁS PERSOAS AFECTADAS
POLA ANULACIÓN DOS CARNÉS DE FITOSANITARIOS.

Inés Ramos López, voceira do PSOE , da lectura  á moción que se transcribe no seu literal:

“EXPOSICIÓN DE MOTIVOS

Nos últimos días, centos de profesionais do sector agrícola da Laracha e da comarca atopáronse coa
inesperada anulación dos seus carnés de manipulador de produtos fitosanitarios, expedidos hai anos
en cursos impartidos no Bierzo que foron posteriormente considerados fraudulentos por sentenza da
Audiencia Provincial  de León (2023). Esta medida,  executada agora pola Consellería  do Medio
Rural, implica a súa baixa no Rexistro Oficial de Produtores e Operadores de Medios de Defensa
Fitosanitaria  (ROPO),  e  impide  a  compra  legal  destes  produtos,  dificultando  gravemente  o
desenvolvemento da actividade agrícola.

Estímase que hai arredor de 7.600 persoas afectadas, concentrándose un número importante delas
nos concellos de Carballo e da Laracha. A situación actual está a provocar tensións no sector, ao
coincidir coa plena campaña de tratamentos fitosanitarios.

A pesar de que esta situación era coñecida desde hai anos, as administracións competentes  non
tomaron medidas preventivas nin artellaron unha solución anticipada para garantir a continuidade da
actividade agraria de moitos veciños e veciñas.

É responsabilidade das administracións locais artellar solucións prácticas e urxentes para garantir o
dereito  ao  traballo  da  cidadanía  e  apoiar  o  sector  primario,  que  xa  vén  sufrindo  múltiples
dificultades nos últimos anos.

Outros concellos da contorna, como Coristanco, están a promover cursos oficiais para facilitar que
as persoas afectadas poidan obter de novo o carné, sen necesidade de desprazamentos e coa máxima
axilidade.

Por todo o anterior, o Grupo Municipal Socialista da Laracha propón ao Pleno da Corporación a
adopción dos seguintes ACORDOS:

1. Que  o  Concello  da  Laracha  habilite  de  inmediato  un  plan  urxente  de  formación,  en
colaboración con entidades homologadas, para que as persoas afectadas pola anulación dos carnés
poidan realizar a formación e exames necesarios para a súa obtención legal, sen ter que desprazarse
fóra do municipio.

2. Que se habilite un punto de información e inscrición, por exemplo na Casa da Cultura ou na
Axencia  de  Emprego  e  Desenvolvemento  Local,  para  facilitar  a  inscrición  dos  interesados  e
organizar os grupos de formación.

3. Que se realice unha campaña de difusión informativa, tanto a través dos medios municipais
como das redes sociais e das parroquias, para garantir que a información chegue a todas as persoas
afectadas.

4. Que o Concello inste á Consellería do Medio Rural a reforzar os recursos de Agacal, para
garantir que os exames e a emisión dos carnés se fagan con celeridade e sen colapsos.”

A Presidencia abre a quenda para o debate:

O alcalde explica coma está a situación. Están en contacto cos servizos de medio rural a nivel
comarcal, pola impartición dos cursos e coa cooperativa Coreber. Foi pouca a resposta da veciñanza
da Laracha, nos distintos cursos, en total foron sete asistentes. É verdade que houbo unha avalancha
de xente de Ponteceso. No seguinte curso darán a maior difusión posible.

A continuación fala da fraude que fixeron aos veciños, sobre todo da comarca,  en relacións os
carnés. Lamenta que os veciños levaran unha sorpresa, despois de anos,  pensando que tiñan un

carné debidamente legalizado, para poder sulfatar as súas hortas. O seguinte curso comezará en
setembro.

Toma a palabra Carolina Castiñeiras Brandón, voceira do BNG, manifesta que o BNG presentou no
Parlamento unha proposición non de lei e unha pregunta oral o 26 de maio. Pensan que quen ten
que poñer os recursos é a consellería e non os concellos. Por iso o BNG presentouna directamente
no Parlamento. Votarán a favor da urxencia.

Responde o alcalde, que non votarán a favor da urxencia, porque é un tema que está arranxado,
falado ca consellería. Quere que os exames se poidan facer a nivel comarcal, non teñan que saír da
comarca.

Sen máis intervencións, sométese a votación a urxencia, NON quedando RATIFICADA a urxencia,
por, MAIORÍA de 12 votos en contra dos concelleiros e concelleiras do grupo Municipal do PP: D.
José Manuel López Varela, D. José Ramón Martínez Barbeito, Dna. Patricia María Bello Canedo,
Dna.  Mª del Rocío López Rey , D. Pablo Cambón Bértoa, D. José Alberto Blanco Veiga, Dna Mª
Almudena Martínez Pérez, Dna. Verónica Pérez Verdía, D. Juan Carlos Amado Collazo, Dna. Ana
Belén Rodríguez Vilas, D. Manuel García Montes, Dna. Cristina Vieites Calvo; 3 votos a favor das
persoas que integran o grupo municipal do BNG: Dna. Carolina Castiñeiras Brandón, D. Xosé Mª
Cotelo Freire, D. David Antonio Bermúdez Lamas;  e 2 votos a favor da concelleira e concelleiro
do grupo municipal do PSOE: Dna. Inés Ramos López, D. José Suárez García.

4.6.- MOCIÓN PSOE RELATIVA Á RECLAMACIÓN DA FINALIZACIÓN DAS OBRAS
DE CONSTRUCIÓN DA AUTOVÍA DA COSTA DA MORTE.

Inés Ramos López, voceira do PSOE , da lectura  á moción que se transcribe no seu literal:

“EXPOSICIÓN DE MOTIVOS
  

A autovía da Costa da Morte foi unha das promesas que o daquela presidente da Xunta de Galicia,
Manuel Fraga, fixo a unha das comarcas máis illadas de Galicia, tras o afundimento do petroleiro
Prestige a finais de 2002, é dicir,  hai agora vinte anos, sendo o reequilibrio territorial o motivo
principal da súa construción.

A  dita  infraestrutura  foi  licitada  por  primeira  vez  en  xullo  de  2007  polo  Goberno  bipartito
encabezado  polo  presidente  Emilio  Pérez  Touriño,  e  adxudicouse  a  unha  UTE  formada  por
Ferrovial e Taboada y Ramos, que se comprometeu a facela por 584 millóns de euros, pero que,
pouco despois de iniciar os traballos a finais de 2008, xa lle dicía ao Goberno galego que non sería
capaz de finalizala se non se lle pagaba un 30 % máis.

A maiores desta licitación, o goberno de Pérez Touriño deixou elaborado o estudo previo para a
redacción  do  proxecto  do  tramo  de  Berdoias  a  Cee,  para  así  completar  a  totalidade  dunha
infraestrutura clave e necesaria para a veciñanza da Costa da Morte.

Coa  chegada  do  PP  á  Xunta  de  Galicia,  o  novo  goberno rexeitou  as  pretensións  da  empresa,
rescindíndolle o contrato e licitándoo novamente, lixeiramente modificado en decembro de 2009 e
sendo a oferta mellor valorada a UTE formada, entre outras por FCC e Covsa, que resultou ser a
máis cara, con 979 millóns de euros, é dicir, cun sobrecusto de 395 millóns de euros con respecto á
licitación do bipartito.

A segunda candidata nesa segunda licitación, unha UTE de Dragados e Puentes, que ofertaba a obra
por 200 millóns  menos,  levou o proceso ao xulgado e en setembro do mesmo ano, tres meses
despois da denuncia presentada polos socialistas,  a daquela directora xeral de Infraestruturas da
Xunta de Galicia, Isabel Vila, deixaba o cargo e era asumido pola que máis adiante se convertería
en conselleira, Ethel Vázquez, que volveu licitar a obra por terceira vez en maio de 2011 por 745
millóns,  á  que  só  se  presentaron  dúas  ofertas,  de  ACS  e  a  da  UTE  que  resultou  finalmente
adxudicataria,  formada por Copasa, Taboada y Ramos (presentes na concesionaria do bipartito),
Covsa (participante na oferta do suposto sobrecusto) e CRC.

En abril de 2012 o conselleiro Agustín Hernández fixo unha visita á Costa da Morte para, segundo
as súas palabras, “trasladarlle aos veciños da Costa da Morte que o Goberno da Xunta é o primeiro
que apoia a execución da autovía: estivemos, estamos e estaremos á cabeza desta infraestrutura que
é imprescindible e inaprazable; trasladarlle á empresa construtora e á empresa concesionaria e aos
traballadores  o apoio  da Xunta  de  Galicia  na execución  da  obra  e  na busca  do financiamento
necesario para a súa execución e manter unha rigorosa tutela e vixilancia do contrato adxudicado,
como non podía ser doutro xeito".

Ao mesmo tempo que dicía o conselleiro que “quería denunciar a grave irresponsabilidade daqueles
que lanzan dúbidas e incertezas sobre a actuación e que o que necesita a comarca é rigor, traballo e
certezas, toca apoiar ao Goberno para que a obra remate en prazo”.

En  febreiro  de  2013,  case  dous  anos  despois  da  terceira  adxudicación,  a  Xunta  informaba  ao
Parlamento de que o grao de execución da obra non tiña superado aínda o 20 %, ante o que o
Goberno galego argumentou que a concesionaria non era capaz de atopar o financiamento ao que se
tiña comprometido para poder acometer os traballos; e no canto de rescindirlle o contrato, como se
fixo ante unha situación similar coa primeira adxudicataria dos socialistas, o Goberno de Feijoo
optou por  incluír  un  artigo  na  Lei  de  medidas  fiscais  e  administrativas,  a  denominada  Lei  de
acompañamento dos orzamentos autonómicos para 2015, perdoándolle á empresa a execución dos
últimos 15 quilómetros da vía,  entre Baio e Berdoias, quedando así  a autovía recortada dos 45
quilómetros inicialmente previstos a só os 25 km que van de Carballo a Baio, un 35 % menos da
lonxitude  do proxectado  inicialmente  e  polo  que a  Xunta  aforra  só un  17 % do importe  total
previsto.

O 4 de decembro de 2013 o conselleiro de Medio Ambiente, Territorio e Infraestruturas, Agustín
Hernández, volveu a prometer que a obra estaría lista en 2016 obviando que debería estar no 2013 e
reiterou que “o Goberno galego non caerá na postergación, na relegación ou no esquecemento da

autovía Carballo-Berdoias” e manifestou que esperaba que "en cuestión de semanas, e co novo ano,
se recupere o ritmo das obras".   

Tras máis de ano e medio de paralización total das obras, en outubro de 2016 entrou en servizo o
tramo Carballo-Berdoias, de 25 quilómetros de autovía e 8 quilómetros de corredor, permitindo á
comarca da Costa da Morte reducir en máis de 25 minutos as súas comunicacións coa Coruña.

Na inauguración do tramo en 2016 o daquela presidente da Xunta de Galicia, o Sr. Feijoo dicía:
“Estamos  contentos  pero  non  significa  que  esteamos  conformes,  contentos  pero  aínda  non
conformes, polo que ao mesmo tempo que se pon en funcionamento este tramo Carballo-Zas, a
Axencia Galega de Infraestruturas, a Consellería de Infraestruturas, ten enriba da mesa o proxecto
construtivo para conectar o final desta autovía co concello de Vimianzo e dende aí entroncar coas
vías que conectan Vimianzo coa Costa da morte ata o concello de Camariñas”.

 A partires dese ano, vemos como ano tras ano, a Xunta de Galicia incluía nos sucesivos orzamentos
autonómicos dotacións plurianuais claramente insuficientes e de distintos importes para levar a cabo
a promesa  incumprida  de  rematar  a  autovía  da  Costa  da  Morte,  sen  que  dende  entón se  tiver
avanzado absolutamente nada a pesares das peticións e reivindicacións por parte dos Concellos da
Costa da Morte.

A principios deste mes de xuño, o Consello da Xunta deu luz verde ao proxecto de prolongación da
autovía da Costa da Morte no tramo comprendido entre Santa Irena, no concello de Vimianzo, e a
intersección coa AC-432 en Calo, que enlaza Vimianzo e Camariñas. Esta prolongación terá unha
lonxitude de 5,5 quilómetros e parte do trazado xa conta con movementos de terra executados en
fases anteriores.

Celebramos esta  nova tras as múltiples  peticións  e demandas levadas  a  cabo pola alcaldesa  de
Camariñas,  pero  tamén  queremos  volver  a  reclamar  que  estamos  ante  dúas  comarcas  da  nosa
provincia, a de Bergantiños e a da Costa Atlántica, que ano tras ano perden poboación a un ritmo
demasiado acelerado e sen que por parte da Xunta de Galicia se adopten medidas que teñan un
impacto real para frear esta sangría demográfica, sen infraestruturas que vertebren o territorio e sen
unha aposta firme polos servizos públicos de calidade nestes concellos.   

Por  todo o  exposto,  desde  o  Grupo Municipal  Socialista  propoñemos  ao  Pleno Municipal  que
adopte os seguintes  

ACORDOS
  
Instar á Xunta de Galicia:

1. A que realice todas  as actuacións  precisas para levar  a cabo a construción do tramo da
autovía da Costa da Morte que vai de Baio a Berdoias.
2. A que redacte o proxecto necesario para a construción do último tramo Berdoias a Cee.
3. A que proceda á supresión da peaxe,  que é tamén unha reclamación histórica de toda a
comarca.

4. A que estableza unha bonificación do 75% na peaxes existentes na AG-55 mentres non se
faga efectivo o punto precedente”

17

C
V
D
:
 
y
t
M
1
n
q
E
t
6
p
G
4
Y
1
v
U
2
K
I
J
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



A Presidencia abre a quenda para o debate:

O portavoz do grupo municipal do PP, José Ramón Martínez Barbeito, fai a seguinte exposición:

“Un dos obxectivos da Xunta de Galicia é avanzar no artellamento do territorio para acadar unha
Galicia cada vez máis comunicada e sostible.

Neste obxectivo enmárcanse os investimentos tanto deste ano como desta lexislatura, orientados a
seguir incorporando progresivamente novos quilómetros de vías de altas prestacións ao tempo que
se destinan orzamentos para o mantemento da rede actual de estradas autonómicas.

No que se refire á AG-55, trátase dunha autovía que se compón de dúas partes: unha primeira que
ten as súas peaxes conxeladas, e outra posta en servizo en 2016 libre de peaxe e executada na súa
maior parte.

Cómpre indicar que a Xunta de Galicia avanzou ao longo destes anos nunha infraestrutura que,
como con outras moitas cousas, o bipartito só prometeu pero foi  o primeiro goberno de Núñez
Feijóo o encargado de licitar e poñer en marcha a variante de Sardiñeiro (Cee-Sardiñeiro) en
2011, e posteriormente levar a cabo no peor da crise económica o tramo entre Carballo e Baio e a
variante de Baio (Baio-Santa Irena).

Desde 2016 temos en funcionamento a autovía da Costa da Morte,  con case 28 quilómetros que
comunica  os  concellos  de  Carballo  (no  que  conecta  coa  AG-55),  Coristanco,  Cabana  de
Bergantiños,   Zas e  o  termo municipal  de Vimianzo (ata Santa Irena),  un vial  que supuxo un
investimento de case 170,5M€ e unha MELLORA SUBSTANCIAL, en tempo e seguridade, para os
seus usuarios.

O proxecto de construción PROLONGACIÓN DA AUTOVÍA DA COSTA DA MORTE. TREITO
SANTA IRENA – AC-432 , foi redactado e sometido a información pública o 21/02/2020 coas
seguintes características:

 O tramo ten  unha lonxitude  de 5,5  km,  ata  a  intersección  coa AC-432 (que  comunica
Vimianzo e Camariñas). Execútase sobre unha traza con parte do movemento de terras xa
executado.

 O orzamento (PBL+IVE) era 28,3 M€. Actualizouse o orzamento para a súa licitación a
prezos de mercado ata os 36 M€.

O rescate que fixo a Xunta de Galicia dos contratos de concesión das autoestradas  do Salnés, da
Barbanza, Ourense-Celanova e Santiago-Brión, -posibilitando eliminar as peaxes en sombra que
se  viñan  pagando  anualmente-  supón  un  aforro  duns  330  millóns  de  €  nos  orzamentos  dos
vindeiros anos, axudando a  paliar os efectos das amortizacións das concesións.

Grazas a esta medida pódese seguir aumentando agora o número de quilómetros de vías de alta
capacidade  titularidade  da Xunta  de  Galicia  e,  ao  mesmo tempo,  garantir  a  conservación  de
estradas como máxima prioridade.

O novo tramo de prolongación da Autovía da Costa da Morte, é bo exemplo delo.

En apenas días someterase a información pública a actualización do proxecto coa idea de licitar
a obra antes de que acabe o ano.

Ademais a actualización implica un incremento importante da dotación orzamentaria que superará
os 36M€.

A execución deste novo tramo incluirá a construción de 2 enlaces e a previsión dun terceiro, 3
viadutos, 6 pasos superiores, 3 pasos inferiores e 6 obras de drenaxe.

Como estrutura máis singular do proxecto está o viaduto sobre o río Vimianzo, que permitirá un
cruzamento de cerca de 250 metros á altura do quilómetro 7.

ESTADO ACTUAL

O Consello  da  Xunta  de  Galicia  do  pasado  9  de  xuño  deu  luz  verde  a  tramitar  para  a  súa
execución o proxecto de prolongación da Autovía Costa da Morte, entre Santa Irena (en Vimianzo)
e a AC-432 que comunica esta localidade con Camariñas.

Serán 5,5 quilómetros máis que suporán un importante esforzo da Xunta de Galicia, polos máis de
36 millóns de euros de investimento. Orzamento consignado para 2025: 8M€

É innegable que a Xunta de Galicia está a mellorar as conexións viarias da Costa da Morte.”

Manifesta Carolina Castiñeiras Brandón, voceira do BNG, que votarán a favor da urxencia.

Intervén o alcalde, comenta como dicía Feijóo, contentos pero non satisfeitos. Están contentos ca
prolongación do tramo de autovía que vai a Camariñas e tamén que se estean dando pasos para a
circunvalación de Carballo, porque afecta ás comunicacións cara a Costa da Morte e cara Santiago.
Tamén gustaríalle, que por parte das administracións, se tivera en conta onde hai un volume de
tráfico importante, tanto de persoas como de mercadorías, que é entre A Coruña e Carballo.

Toma a palabra Carolina Castiñeiras Brandón,  manifesta a súa satisfacción porque non se cumpriu
o  que  dixo  algún  representante  da  Xunta,  nunha  campaña  electoral.  Que  Carballo  tería
circunvalación cando tivera un alcalde do PP. Menos mal que non esperaron a iso.

Para rematar o alcalde di que o importante é que Carballo terá circunvalación cun goberno na Xunta
de Galicia do Partido Popular.

Sen máis intervencións, sométese a votación a urxencia, NON quedando RATIFICADA a urxencia,
por, MAIORÍA de 12 votos en contra dos concelleiros e concelleiras do grupo Municipal do PP: D.
José Manuel López Varela, D. José Ramón Martínez Barbeito, Dna. Patricia María Bello Canedo,

Dna.  Mª del Rocío López Rey , D. Pablo Cambón Bértoa, D. José Alberto Blanco Veiga, Dna Mª
Almudena Martínez Pérez, Dna. Verónica Pérez Verdía, D. Juan Carlos Amado Collazo, Dna. Ana
Belén Rodríguez Vilas, D. Manuel García Montes, Dna. Cristina Vieites Calvo; 3 votos a favor das
persoas que integran o grupo municipal do BNG: Dna. Carolina Castiñeiras Brandón, D. Xosé Mª
Cotelo Freire, D. David Antonio Bermúdez Lamas;  e 2 votos a favor da concelleira e concelleiro
do grupo municipal do PSOE: Dna. Inés Ramos López, D. José Suárez García.

4.7.- MOCIÓN PSOE PARA A MELLORA DA ATENCIÓN ÁS PERSOAS MAIORES QUE
VIVEN SOAS.

Inés Ramos López, voceira do PSOE , da lectura  á moción que se transcribe no seu literal:

“EXPOSICIÓN DE MOTIVOS  

Recentemente coñecemos o caso dun octoxenario residente en Paiosaco que foi atopado tendido no
chan e desorientado na súa vivenda, grazas á intervención cidadá e dos servizos de emerxencias.
Este suceso pon de manifesto a situación de vulnerabilidade que sofren moitas persoas maiores que
viven soas, sen unha rede de apoio inmediata que poida detectar situacións de risco con rapidez.

Segundo os datos máis recentes, o número de persoas maiores que viven soas está a aumentar, e con
iso tamén os riscos asociados: caídas, desorientación, problemas de saúde sen atención inmediata,
etc.  Desde  as  administracións  públicas  temos  a  responsabilidade  de  garantir  a  seguridade  e  o
benestar destas persoas, favorecendo a súa autonomía pero sen descoidar a súa protección.

Por  todo  isto,  o  Grupo  Municipal  Socialista  propón  ao  Pleno  da  Corporación  a  adopción  dos
seguintes

ACORDOS

1. Impulsar  un  censo  actualizado  das  persoas  maiores  que  viven  soas  no  municipio,  co
obxectivo de establecer medidas de seguimento e prevención.

2. Estudar a implantación dun servizo municipal de seguimento telefónico periódico ou visitas
programadas para persoas maiores en situación de risco social, en colaboración cos servizos sociais
municipais.

3. Promover  campañas  informativas  dirixidas  ás  persoas  maiores  e  ás  súas  familias,  para
fomentar o uso de dispositivos de teleasistencia e informar sobre os recursos dispoñibles.

4. Establecer protocolos de coordinación cos corpos de seguridade e emerxencias locais, para
garantir respostas rápidas en casos como o acontecido recentemente.

5. Reforzar  os  recursos  humanos e  materiais  dos  servizos  sociais  municipais,  garantindo  a
atención adecuada ás persoas en situación de vulnerabilidade.

6. Instar á Xunta de Galicia e demais administracións competentes a incrementar o apoio e
financiamento dos programas de atención ás persoas maiores, especialmente os que viven soas.”

A Presidencia abre a quenda para o debate:

Expón o alcalde que a Xunta de Galicia acaba de poñer en marcha a Estratexia galega de atención a
soidade non desexada e o seu plan de acción. Este documento fixa catro eixos de actuación: a
detención, a sensibilización a prevención e a intervención.

Entre  outras  propostas,  contémplase  a  creación  de  redes  da  apoio  local  e  comunitario,  coa
implicación  de  asociacións  veciñais,  comercios  de  barrio,  farmacias  ou  carteiros,  para  previr
situacións de vulnerabilidade e illamento social. Este mesmo ano porase en marcha un servizo de
atención munticanle en colaboración coa Cruz Vermella.

Continúa  dicindo  que  é  un  tema  preocupante.  Dende  o  concello  estase  organizando  distintas
actividades, ao longo de todo o ano,  enfocadas a xente maior que vive soa, e que cada vez vai a
máis, sobre todo nas zonas urbanas. Xa teñen o censo de persoas que viven soas, tanto de maiores
de 51 a 60 anos, coma de 60 ata 101 anos.

Finalmente indica que están de acordo cas propostas de Xunta de Galicia, e que poida haber un
apoio económico doutras administracións, para as distintas actividades.

Toma a palabra José Suárez García, concelleiro do PSOE, manifesta que non pode ser que unha
persoa solicite o recoñecemento da dependencia e tarde un ano en saír, porque na Xunta hai catro
desvergonzados, empezando polo Presidente, conselleiro/a de Sanidade, director/a do Sergas.

Sen máis intervencións, sométese a votación a urxencia, NON quedando RATIFICADA a urxencia,
por, MAIORÍA de 12 votos en contra dos concelleiros e concelleiras do grupo Municipal do PP: D.
José Manuel López Varela, D. José Ramón Martínez Barbeito, Dna. Patricia María Bello Canedo,
Dna.  Mª del Rocío López Rey , D. Pablo Cambón Bértoa, D. José Alberto Blanco Veiga, Dna Mª
Almudena Martínez Pérez, Dna. Verónica Pérez Verdía, D. Juan Carlos Amado Collazo, Dna. Ana
Belén Rodríguez Vilas, D. Manuel García Montes, Dna. Cristina Vieites Calvo; 3 votos a favor das
persoas que integran o grupo municipal do BNG: Dna. Carolina Castiñeiras Brandón, D. Xosé Mª
Cotelo Freire, D. David Antonio Bermúdez Lamas;  e 2 votos a favor da concelleira e concelleiro
do grupo municipal do PSOE: Dna. Inés Ramos López, D. José Suárez García.

4.8.- MOCIÓN BNG PARA A DEFENSA DO SISTEMA PÚBLICO DE ATENCIÓN Á
DEPENDENCIA E A MELLORA DO SERVIZO DE AXUDA NO FOGAR (SAF).

Antes de proceder a dar lectura á moción, á portavoz do BNG gustaríalle mostrar o seu apoio as
concentracións que haberá en todo o país, polo acaecido no Porriño. As traballadoras do concello da
Laracha vanse concentrar cas de Carballo para pedir melloras de seguridade no seu traballo.

A  continuación  Carolina  Castiñeiras  Brandón,  voceira  do  BNG,  da  lectura   á  moción  que  se
transcribe no seu literal:

“EXPOSICIÓN DE MOTIVOS

 

O sistema público de atención á dependencia en Galiza está a sufrir un preocupante proceso de
desmantelamento, como vén denunciando insistentemente o BNG no Parlamento galego. Lonxe de
garantir os dereitos das persoas dependentes, a política da Xunta de Galiza —baixo o Goberno do
Partido Popular— está centrada nun modelo asistencialista e privatizador que empobrece o servizo
público e devolve os coidados ao ámbito doméstico, recaendo maioritariamente sobre as mulleres.

Na  actualidade,  máis  de  2.000  persoas  en  Galiza  agardan  pola  valoración  da  dependencia,
duplicando o tempo que marca a propia Lei de Dependencia. A media de espera sitúase nos 361
días, o que fai de Galiza a cuarta comunidade co maior atraso para acceder ás prestacións.

Ademais, Galiza é o territorio que menos inviste por persoa dependente: 1.317 euros ao ano, fronte
aos case 2.000 da media estatal e moi lonxe dos 2.900 euros que inviste o Goberno vasco. Este
infra-investimento tradúcese en recortes de servizos esenciais, substituídos por axudas precarias
que non garanten o dereito das persoas maiores e dependentes. No primeiro semestre de 2025, o
Servizo de Axuda no Fogar (SAF) perdeu 1.026 persoas usuarias, e os centros de día, case 3.000.
Mentres, as axudas asistencialistas incrementáronse en máis de 6.000, cunhas cantidades que non
superan os 400 euros mensuais, menos da metade do Salario Mínimo Interprofesional.

O recorte orzamentario destinado ao SAF é especialmente grave. Só nos últimos dous meses, a
Xunta retirou 17 millóns de euros deste servizo: 12 millóns en xuño e 5 en maio. O SAF está ao
bordo do colapso por falta de financiamento, como veñen denunciando os concellos, a FEGAMP e
o propio BNG. No último Pleno do Parlamento, o Partido Popular votou en contra da proposta do
BNG para elevar o financiamento do SAF até os 20 euros por hora, unha medida fundamental non
só para garantir unha atención digna ás persoas usuarias e unhas condicións laborais xustas para as
traballadoras, senón tamén para aliviar a carga económica que os concellos están a asumir por unha
competencia que lles é impropia e que a Xunta non financia de maneira  suficiente.

Por primeira vez, hai máis persoas dependentes en Galiza pagando unha residencia privada que
ocupando unha praza pública ou concertada. Máis de 7.400 persoas reciben unha axuda de entre
361 e 420 euros ao mes, mentres o custo medio dunha residencia supera os 2.000 euros. Isto facilita
que empresas privadas absorban as axudas públicas e incrementen os prezos, vulnerando un dereito
fundamental.  O modelo do Partido Popular persegue dous obxectivos: devolver os coidados ao
fogar e que os asuman, de novo, as mulleres. Segundo datos da propia Xunta, o 82% das persoas
coidadoras no domicilio son mulleres que, en moitos casos, teñen que renunciar á súa vida laboral
para atender familiares dependentes.

Fronte a estas políticas  regresivas,  o BNG reafirma o seu compromiso cun sistema público de
coidados  que  garanta  unha  vellez  digna  e  os  dereitos  das  persoas  dependentes,  como  parte
fundamental do estado do benestar.

Ante esta situación, é imprescindíbel que o Pleno desta Corporación se posicione en defensa do
sistema público de atención á dependencia e esixa á Xunta de Galiza un cambio radical nas súas
políticas.

É por  todo o exposto  con anterioridade,  polo  que  o Grupo Municipal  do Bloque Nacionalista
Galego somete a debate e aprobación polo Pleno deste Concello esta moción, propondo a adopción
dos seguintes ACORDOS:

1. Instar  á  Xunta  de Galiza  a  reverter  de maneira  inmediata  os  recortes  no orzamento  do
Servizo  de  Axuda  no  Fogar  (SAF),  garantindo  un  financiamento  suficiente  para  cubrir  as
necesidades das persoas usuarias e mellorar as condicións laborais das traballadoras, elevando o
financiamento por hora até os 20 euros.

2. Esixir á Xunta de Galiza a redución dos tempos de espera para a valoración e acceso ás
prestacións de dependencia, garantindo o cumprimento dos prazos legais.

3. Reclamar  á  Xunta  de  Galiza  un  incremento  substancial  do  investimento  por  persoa
dependente, até acadar como mínimo a media estatal, co obxectivo de reforzar a rede pública de
atención.

4. Instar  á  Xunta  de  Galiza  a  abandonar  as  políticas  privatizadoras  e  asistencialistas,
priorizando  o  reforzo  das  prazas  públicas  e  concertadas  en  residencias  e  centros  de  día,  e
garantindo o dereito a unha vellez digna.

5. Manifestar  o  compromiso  do  concello  da  Laracha  coa  defensa  do  sistema  público  de
atención  á  dependencia  como  piar  fundamental  do  estado  do  benestar  e  dereito  esencial  da
cidadanía.

6. Dar traslado deste acordo á Consellería de Política Social da Xunta de Galiza, aos grupos
parlamentarios do Parlamento galego e á FEGAMP.”

A Presidencia abre a quenda para o debate:

Intervén  o  alcalde,  aclara  que  o  grupo  de  goberno  non  ten  coñecemento  de  que  haxa  unha
concentración organizada, nin por parte da empresa, nin por parte das 35 traballadoras dadas de alta
no Servizo de Axuda no Fogar (SAF).

De seguido di, que están en contra do tempo que espera unha persoa a ser valorada dende que entra
no circuíto de dependencia. É necesario buscar unha solución.

Con respecto a achega da Xunta, pasou dos 9,7 €/h aos 12 €/h, foi o resultado dun acordo acadado
coa FEGAMP. Espera que esas cantidades vaian subindo para aliviar un pouco a carga que asumen
os concellos.

Comenta que no concello para dependencia hai 5.028 h/mes e en libre concorrencia 625 h/mes. En
total 150 usuarios do servizo, 35 traballadoras en activo e 15 entre baixas e vacacións. O prezo da
dependencia é de 23,92 €/h, dende a última licitación, o 1 de maio, e por libre concorrencia 25,30
€/h. Para o concello é unha carga económica moi potente.

Finalmente  desexa que haxa  un consenso a  nivel  local  coa FEGAMP e  tamén co Goberno de
España. Pon como exemplo ó País Vasco. O último acordo que houbo na reunión co Presidente do
Goberno foi que ía  asumir o 50 % que lle debe ás Comunidades Autónomas, incluída Galicia.   A
débeda con esta é de 2.500 millóns de euros. Por una banda critícase á Xunta pero por outra do 50
% non se di nada.

Contesta Carolina Castiñeiras Brandón, portavoz do BNG, que o dixeron no último Pleno.

Sigue falando o alcalde,  indica que é un problema económico. Moitos concellos están a valorar
medidas severas con ese tema da Axuda no Fogar. Neste concello o baleiro da dependencia estase a
cubrir con libre concorrencia e non hai lista de espera.

Volve a intervir Carolina Castiñeiras Brandón, di en canto a libre concorrencia, que non é o mesmo
servizo, as mesmas horas e non se presta os fins de semana.

Responde o alcalde que hai un problema de fondo. Cada administración debe asumir o que lle
corresponde  en  materia  de  dependencia,  50  % ás  Comunidades  Autónomas  e  o  outro  50% ó
Goberno Central. Tamén di que ten que haber unha subida para que os concellos non teñan que
cubrir o dobre do que reciben da Comunidade Autónoma.

Pregunta  José  Suárez  García,  concelleiro  do  PSOE,  cantas  horas  traballan  as  asistentas  de
dependencia ao día.

Indica o alcalde, as reguladas no convenio ca empresa. O concello cumpre a normativa e a empresa
tamén.

Retoma a palabra José Suárez García, comenta que hai xente que está soa as 24 horas do día, e
porque vaian dúas horas, non cubre a necesidade.

Carolina Castiñerias Brandón di que non é un traballo ben remunerado, ten unha carga física e
psíquica, non sendo atractivo.

Para rematar o alcalde afirma que ten difícil solución, porque non hai persoal para contratar. Incluso
xente formada que non quere traballar no servizo. O concello da Laracha abona o máximo que se
está a pagar en Galicia.

Sen máis intervencións, sométese a votación a urxencia, NON quedando RATIFICADA a urxencia,
por, MAIORÍA de 12 votos en contra dos concelleiros e concelleiras do grupo Municipal do PP: D.
José Manuel López Varela, D. José Ramón Martínez Barbeito, Dna. Patricia María Bello Canedo,
Dna.  Mª del Rocío López Rey , D. Pablo Cambón Bértoa, D. José Alberto Blanco Veiga, Dna Mª
Almudena Martínez Pérez, Dna. Verónica Pérez Verdía, D. Juan Carlos Amado Collazo, Dna. Ana
Belén Rodríguez Vilas, D. Manuel García Montes, Dna. Cristina Vieites Calvo; 3 votos a favor das
persoas que integran o grupo municipal do BNG: Dna. Carolina Castiñeiras Brandón, D. Xosé Mª
Cotelo Freire, D. David Antonio Bermúdez Lamas;  e 2 votos a favor da concelleira e concelleiro
do grupo municipal do PSOE: Dna. Inés Ramos López, D. José Suárez García.

4.8.- MOCIÓN BNG MARFULO SANCIÓN.

Carolina Castiñeiras Brandón, voceira do BNG, da lectura  á moción que se transcribe no seu literal:

“EXPOSICIÓN DE MOTIVOS:

Dende o BNG vimos de coñecer que existe un expediente sancionador incoado ó Concello, por
superar os límites dos parámetros SS, DBO5 e DQO, no establecido nas condicións da autorización
de verquido da EDAR de Marfulo. Os valores que aparceren superados nos seus límites son:

• SS: Son os sólidos en Suspensión. Son as partículas sólidas que están disoltas na auga e que poden
ser eliminadas por filtración.  Pode ser orgánica ou inorgánica (area, lodo, restos vexerais,...).Os
niveis altos reducen a penetración da luz na auga, danan os ecosistemas acuáticos e dificultarn o
tratamento das augas residuais.

• DQO:  é  a  Demanda  Química  de  Osíxeno,  a  cantidade  de  osíxeno  necesaria  para  oxidar
quimicamente a materia orgánica. É unha medida da contamunación orgánica, tanto biodegradable
como non biodegradable. Canto maior sexa o índice, mais contaminada está a auga.

• DBO5: Demanda Bioquímica de Osixeno (en 5 días), representa a cantidade de osíxeno disolto
necesario que os microorganismos precisan para descompoñer a materia orgánica biodegradable en
5 días. Canto maior sexa o DBO5 maior será a carga contaminante.

O que xustifica o Concello, segundo se reflexa no expediente é que "o deseño do leito biolóxico da
fosa, así como as condicións de funcionamento asociadas á poboación atendida, non garanten o

cumprimento da súa autorización de vertedura" esto quere decir, para que se entenda, que non hai
bacterias suficientes para degradar e descompoñer a materia orgánica. Esto pode deberse a que :

1.- A EDAR ou fosa está nal dimensionada.

2.- Non é axeitada para a cantidade ou tipo de auga residual que recibe, xa queo sistema recibe
augas con moita mais contaminación (carga orgánica) da esperada.

3.- Hai mais xente da que se calculou inicialmente.

Por todo isto, entédese que  o tratamento non é suficiente para eliminar a carga orgánica. O leito
biolóxico é o tratamento onde as bacterias degradan a materia orgánica da auga residual. Se está
mal deseñada, a depuración non é boa.

Viacua e o Concello o que propuxeron  para o seu arranxo foi, mediante un bombeo autónomo,
volver a enviar unha parte da auga depurada (a que ten altos indices de SS, DBO5 e DQO) e
mesturada coa que entra sucia na EDAR, para que desta forma aumentase artificialmente o caudal
que entra ó leito biolóxico, co que se consiguería

1.- aumentar o caudal de entrada, o leito funciona mal con pouco volume de auga residual.

2.- diluir a carga orgánica por tempo e volume de auga, evitando que chegue moita contaminación
en pouco caudal

3.- manter uniforme o caudal de entrada.

Polo tanto, estabilizaríase o caudal que entra no leito biolóxico, diluíndo a carga orgánica (DBO5 e
DQO), favorecendo o crecemento de bacterias do leito e reducindo os picos de contaminación.

Obviamente a resolución do expediente sancionador seguiu para adiante, xa que se recoñeceron  os
feitos  e  non  se  fixo  nada   dende  o  2021  que  recibiron  o  1°expediente  polo  mesmo  motivo,
impoñendo unha sanción de 5000 euros que quedaron finalmente en 4000 euros, unha vez aplicado
o  desconto  do  20% por  pagarse  dentro  do  prazo  voluntario.  Lembremos  que  no  2018  xa  foi
sancionado tamén por incumplir a autorización da EDAR, e máis recentemente, este mesmo ano,
outra sanción de 3600 euros polos verquidos en Caión.

Con todo isto, queda claro que este goberno non é quen de anticiparse a resolver uns problemas que
calquera tería que ver vir de lonxe: instalacións e sistemas obsoletos  unido á falta de capacidade
para asumir un medre da poboación sostido no tempo.

Dende o BNG consideramos que non se pode pretender gobernar un concello que está as portas dos
12000 habitantes coma se fose de moita menos poboación. Os servizos deben adecuarse ó volume
de xente que reside no municipio e, aínda máis, se pretenden atraer cada vez máis visitantes por
turismo.

Por todo exposto, o Grupo Municipal do BNG solicita á corporación municipal do Concello da
Laracha a aprobación do seguinte ACORDO:

26

C
V
D
:
 
y
t
M
1
n
q
E
t
6
p
G
4
Y
1
v
U
2
K
I
J
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



Implementar un plan de actuación integral das infraestructuras do ciclo da auga do concello
no  seu  conxunto,  para  avaliar  o  seu  estado  e  trazar  unha  folla  de  ruta  de  actuacións  a
curto/medio prazo para evitar seguir sangrando o erario público con sancións e contaminando
as nosas augas.”

A Presidencia abre a quenda para o debate:

Responde o alcalde que non está de acordo co seu argumentario. Di que  acaban de construír 2
novos depósitos  de case 2.000.000 €,  incluso están sen inaugurar.  Hai   unha nova estación  de
tratamento  de augas  residuais,  en Formigueiro,  que se ampliou  fai  tres  anos,  duplicando a súa
capacidade. Estase mellorando a rede de saneamento e abastecemento.

Continúa dicindo que vai sacar a licitación para a semana que ven, ou mañá se da tempo, dous
novos proxectos de cambio de tubaxe,  un de saneamento que enlaza ca depuradora de Formigueiro
e outro de cambio de tubaxe de abastecemento en Caión.

Por outro lado, con respecto á cantidade de infraestruturas, conta que existen máis de 20 bombeos
que hai que atender, máis de 20 fosas de depuradoras pequenas, 4 depuradoras medianas e grandes.
No seu momento instaláronse depuradoras, non é que estean obsoletas, senón que non hai pezas no
mercado para repoñer. Como é o caso de Marfulo. É preciso buscar solucións de nova depuración, e
estase a falar de cantidades importantes, con limitación orzamentaria. Grazas ás achegas que fai
Augas  de  Galicia.  En  Marfulo  procederase  á  implantación  dun  novo  sistema.  Solicitouse
autorización  de  vertido,  por  iso  lévanse  acabo  inspeccións.  Onde  non  hai  solicitudes  de
autorizacións de vertido, non hai inspeccións.

Para rematar comenta que sabe dalgún concello que empezou a solicitar autorizacións de vertido e
veulle de inspeccións máis de 300.000 €, porque estaban vertendo sen ningún tipo de control. Neste
concello fanse os controis, aínda así hai algúns problemas, como pagar unha sanción en Caión, por
iso hai que facer un proxecto potente en Caión e agora en Marfulo.

José Suárez García, concelleiro do PSOE, indica que revisen a zona de Vilaño, pois está saíndo a
auga turbia, ao día de hoxe. Pregunta se se pode consumir a auga.

Contesta o alcalde, que o primeiro que falou, foi das actuacións que se fixeron e das que se van
facer. Tamén dun cambio de canalización da rede de saneamento, que vai dende Bos Aires ao Pino.
Non  ten  nada  que  ver  as  augas  residuais  cas  de  consumo.  Hai  un  problema  ca  entrada  da
depuradora, porque compre colocar tubaxe de máis sección.

Sen máis intervencións, sométese a votación a urxencia, NON quedando RATIFICADA a urxencia,
por, MAIORÍA de 12 votos en contra dos concelleiros e concelleiras do grupo Municipal do PP: D.
José Manuel López Varela, D. José Ramón Martínez Barbeito, Dna. Patricia María Bello Canedo,

Dna.  Mª del Rocío López Rey , D. Pablo Cambón Bértoa, D. José Alberto Blanco Veiga, Dna Mª
Almudena Martínez Pérez, Dna. Verónica Pérez Verdía, D. Juan Carlos Amado Collazo, Dna. Ana
Belén Rodríguez Vilas, D. Manuel García Montes, Dna. Cristina Vieites Calvo; 3 votos a favor das
persoas que integran o grupo municipal do BNG: Dna. Carolina Castiñeiras Brandón, D. Xosé Mª
Cotelo Freire, D. David Antonio Bermúdez Lamas;  e 2 abstencións da concelleira e concelleiro do
grupo municipal do PSOE: Dna. Inés Ramos López, D. José Suárez García. 

4.9.- MOCIÓN BNG  SOBRE O PROXECTO DE PE SEIXO E AS LIÑAS DE
ALTA  TENSIÓN  E  OUTRAS  INFRAESTRUTURAS  DE  EVACUACIÓN
RECOLLIDAS NESTE PROXECTO.

Carolina Castiñeiras Brandón, voceira do BNG, da lectura  á moción que se transcribe no seu literal:

“EXPOSICIÓN DE MOTIVOS

O 16 de febreiro de 2024, tivo entrada no rexistro do Ministerio para a Transición Ecolóxica e o
Reto Demográfico,a solicitude do promotor Mowe Energía I, S.L., de autorización administrativa
previa  (AAP),  autorización  administrativa  de  construción  (AAC)  e  declaración  de  impacto
ambiental (DIA) da instalación «Parque eólico Seixo», de 77 MW de potencia instalada, e a súa
infraestrutura de evacuación, nos termos municipais da Laracha, Cerceda, Carral e Abegondo, na
provincia da Coruña.

O pasado 19 de xuño publicouse o anuncio no BOE polo que se somete o proxecto a información
pública. A enerxía producida conectaría á rede na Liña aérea de alta tensión a 220kV de Evacuación
dos parques eólicos Feas e Seselle que á súa vez conectaría coa Subestación planeada por REE no
Concello de Abegondo, que non son obxecto deste proxecto.

Esta subestación entendemos que se corresponde co proxecto de LAT 220 kv de evacuación dos PE
Feás e Seselle que promove a empresa Galenery S.L. e que é unha modificación do proxecto LAT
de evacuación dos PE, Feás, Fontella e Seselle despois de que a autorización para o proxecto de PE
Fontella non fora autorizado.

A través desta SE Seselle e a LAT asociada vaise evacuar a enerxía dos PE Feás (actualmente a
autorización para este parque está suspendida de forma cautelar polo TSXG) e Seselle, mais en
ningún momento se estuda de forma conxunta o impacto conxunto de todas estas estruturas de
evacuación e doutros proxectos que se pretende conectar a esta mesma subestación, polo tanto non
hai un estudo completo do impacto que estas instalacións van ter.

Esta subestación está sen autorizar e nin sequera se coñece polo tanto o proxecto definitivo. Aínda
con data 14 de xullo de 2025, publicouse no BOP da Coruña o anuncio da Área Funcional de
Industria  e  Enerxía  da  Delegación  do  Goberno  en  Galiza  polo  que  se  somete  ao  trámite  de
Información  Pública  (IP)  a  solicitude  de  Outorgamento  da  Autorización  Administrativa  Previa

(AAP)  e  da  Autorización  Administrativa  Construción  (AAC)  do  Proxecto  de  Ampliación  da
Subestación Abegondo en el parque de 400 kV, co obxecto de instalar unha Reactancia (REA-1) e a
súa  posición  asociada,  no  termo  municipal  de  Abegondo,  provincia  da  Coruña.  (Código  de
expediente: GAL/15/EE/2024/1), o que supón unha nova modificación do proxecto que se sometera
a información pública en febreiro de 2023.

Todo isto demostra que é un proxecto cheo de inconcrecións e incoherencias e que propón unha
evacuación de enerxía a través dunha serie de infraestruturas inexistentes todas elas e das que non
se valorou en ningún momento o impacto do conxunto.

O boom eólico que se está a dar en Galiza nos últimos anos, con novos proxectos diarios en todos
os puntos da nosa xeografía amosan a falta de planificación enerxética neste eido, dándose graves
irregularidades  con parques  eólicos  proxectados  sobre espazos  protexidos,  a  escasos  metros  de
vivendas, con invasión de zonas de especial protección, parques eólicos proxectados en zonas onde
xa  houbo  unha  DIA negativa  ou  dándose  fragmentacións  fraudulentas  dos  múltiples  proxectos
existentes.

Esta proliferación de parques eólicos debería responder a unha estratexia planificada en política
enerxética  e climática,  cando se están a tramitar  parques eólicos  de forma individual  sen unha
avaliación conxunta, para o que é preciso un Plan Estratéxico que aborde isto concretamente, sen
que se xustifique a cantidade e necesidade de produción de enerxía, a súa finalidade cando menos
na zona afectada.

Non cabe considerar que os proxectos son unha contribución positiva para a loita contra o cambio
climático.  Contrariamente,  supón  unha  perda  significativa  de  superficie  natural  e  unha  grave
deterioración dos valores ambientais, servizos ecosistémicos e perda paisaxística.

Pola contra, os supostos beneficios a que fai referencia o propio estudo, menciona a creación de
emprego, sendo isto totalmente ficticio, pois os propios estudos non determinan nin tan sequera
aproximadamente o número de postos de traballo que crearían, e recoñecen que unha vez instalados
os parques, na súa fase de explotación estes empregos diminuirán, polo tanto estamos a falar de
empregos temporais na fase de implantación dos parques e sen especificar nin aproximadamente
cantos.

Desde  o BNG defendemos  que a  produción de enerxía  ten  que ser  planificada  en función das
necesidades  e non exclusivamente do beneficio  das grandes empresas enerxéticas.  Dentro desta
planificación débense recoller as infraestruturas de evacuación e realizar  estudos conxuntos das
mesmas para garantir  o menor impacto  posíbel,  sobre a veciñanza  e  tamén sobre o patrimonio
natural e cultural.

Este proxecto afectaría a diferentes elementos patrimoniais catalogados que se describen no estudo
arqueolóxico,  aínda  que  neste  non  se  inclúen  as  distancias  concretas  dos  aeroxeradores,  da
poligonal ou das diferentes infraestruturas de evacuación a estes elementos. En cada unha das fichas
patrimoniais, inclúense as coordinadas nas que se sitúa cada elemento, podendo así deducir que hai
numerosos bens patrimoniais que van terían unha importante afectación, e que na Laracha serían:

- A  Medorra  do Codeso, que  quedaría a aproximados 390 metros do areoxerador SEI-04

- O cruceiro  e  hórreo  de  Casas  Longas,  tamén  recollidos  no  catálogo  depatrimonio  do  noso
PXOM e que se verán afectados por unha das pistas de acceso cara aos aeroxeradores SEI-04 e
SEI-07. Ademais do impacto visual que os xeradores van ter neste entorno.

- Mámoa do Coto de Adrán,situada a 330 metros do aeroxerador SEI-08.

Por todo exposto, o Grupo Municipal do BNG solicita á corporación municipal do Concello da
Laracha a aprobación do seguinte ACORDO:

1º.-O pleno do Concello da Laracha  rexeita pública e inequivocamente este proxecto proxecto
eólico lesivo para a veciñanza e o patrimonio tanto natural como cultural do noso concello.

2º.-O  Concello da Laracha  poñerá a dispor da veciñanza no menor tempo posíbel os recursos
dispoñíbeis, para informar, asesorar e colaborar cos veciños e veciñas afectados directa ou
indirectamente na presentación de alegacións a este proxecto.

3º.  –  O  Concello  da  Laracha  elaborará  e  presentará  en  tempo e  forma,  as  súas  propias
alegacións que permitan asegurarse a posibilidade futura de poder presentarse como parte
afectada nun eventual recurso de alzada, ou procedemento contencioso administrativo, de ser
o caso.”

A Presidencia abre a quenda para o debate:

Sinala o alcalde que é un tema político do BNG, que está en contra de todo o Plan Eólico, estean
onde estean en Galicia. Gustaríalle que o Partido Socialista, a nivel autonómico, dixera o que pensa
facer ca instalación de parques eólicos nesta comunidade.

A continuación menciona que noutros concellos, onde hai un Plan Eólico, onde goberna o BNG,
están  calados.  Afirma  que  a  Laracha  correspóndelle  4  eólicos  no  Picoto  de  Pico  Cedeira  en
Montemaior.

Se  os  parques  afectan  algo  a  patrimonio  a  Dirección  Xeral  de  Cultura  e  Patrimonio  non  os
autorizaría, se afectan á auga, Augas de Galicia non os autorizaría etc. É necesario que se tomen
todas as medidas urbanísticas e todos os informes sectoriais. No fondo é un tema político, e eles
non están de acordo.

De seguido fai constar que o concello de Cerceda ten 11 ou 12 parques,  e pregúntase se se van a
opoñer  a  un  parque  eólico  que  vai  ser  base  de  sustento  de  enerxía  para  as  súas  instalacións
industriais. O motivo polo que non sae o parque eólico no límite con Cerceda é porque hai presenza
do lobo na zona.

O concello da Laracha presentará alegacións para concretar varias cousas: ruído das zonas máis
próximas aos parques, augas, acceso á instalación, camiños que van a empregarse. O que afecte
técnica e xuridicamente ós veciños da Laracha.  

Finalmente di que o BNG está en contra porque botáronlle abaixo un parque eólico, e o Partido
Socialista debería non dar saltos.

Expresa Carolina Castiñeiras Brandón, portavoz do BNG, que existen concellos que non teñen a súa
poboación no lugar  onde se van a implantar  os  parques.  Pero o concello da Laracha  ten unha
dispersión ampla da súa veciñanza. Ademais non están en contra de todos os parques.

Pregunta o concelleiro do PSOE, José Suárez García,  se haberá algún profesional  por parte  do
concello.

Responde afirmativamente o alcalde, haberá persoal técnico e xurídico.

Intervén de novo Carolina Castiñeiras Brandón, afirma que o proxecto ten moitas incorreccións. De
feito  hai  fotos  da  Laracha,  que  non se  corresponden ca  realidade.  Iso  é  o  que  pasa  cando os
proxectos fanse dende o Paseo da Castellana de Madrid.

Contesta o alcalde que non sabe que proxectos veñen de Madrid ou doutro lado e menos os que van
a través do estado, os que pasan de 50 megavatios.

Comenta José Suárez García, que os titulares das fincas non saben que permiso están dando.

Indica  o  alcalde,  que  chamaron a  capítulo  a  algún comercial,  dalgunha  empresa.  Advertiron  á
empresa, e ían denunciala por mentir aos veciños sobre o paso da liña. Non van permitir abusos ós
veciños, e que lle paguen catro duros.

Sen máis intervencións, sométese a votación a urxencia, NON quedando RATIFICADA a urxencia,
por, MAIORÍA de 12 votos en contra dos concelleiros e concelleiras do grupo Municipal do PP: D.
José Manuel López Varela, D. José Ramón Martínez Barbeito, Dna. Patricia María Bello Canedo,
Dna.  Mª del Rocío López Rey , D. Pablo Cambón Bértoa, D. José Alberto Blanco Veiga, Dna Mª
Almudena Martínez Pérez, Dna. Verónica Pérez Verdía, D. Juan Carlos Amado Collazo, Dna. Ana
Belén Rodríguez Vilas, D. Manuel García Montes, Dna. Cristina Vieites Calvo; 3 votos a favor das
persoas que integran o grupo municipal do BNG: Dna. Carolina Castiñeiras Brandón, D. Xosé Mª
Cotelo Freire, D. David Antonio Bermúdez Lamas;  e 2 abstencións da concelleira e concelleiro do
grupo municipal do PSOE: Dna. Inés Ramos López, D. José Suárez García.

4.11.- MOCIÓN DO PP EN DEFENSA DO ESTADO DEMOCRÁTICO E DE DEREITO E EN
REPULSA DA CORRUPCIÓN QUE AFECTA A CONTORNA PERSOAL E POLÍTICA DE
PEDRO SÁNCHEZ, PRESIDENTE DO GOBERNO DE ESPAÑA.

José  Ramón Martínez  Barbeito,  voceiro  do  grupo municipal  do  Partido  Popular,  da  lectura   á
moción que se transcribe no seu literal:

“EXPOSICIÓN DE MOTIVOS

Vivimos unha das etapas máis escuras en termos de deterioro institucional e de casos de corrupción.
As investigacións xudiciais acurralan, por primeira vez en Democracia, á contorna persoal e política
máis próxima do Presidente do Goberno de España, Pedro Sánchez.

A súa muller; o seu irmán; os dous últimos responsables da Secretaría de Organización do PSOE, e
polo tanto, os número dous do seu partido; e a persoa que nomeou como Fiscal Xeral do Estado,
están inmersos en diferentes dilixencias xudiciais relacionadas con presuntos delitos de corrupción.

Ademais do dano reputacional gravísimo que repercute na máis alta institución executiva do Estado,
afóndase nunha situación de crise de confianza nas institucións e na neutralidade institucional sen
precedentes na nosa Democracia.

Con todo, lonxe de colaborar coa Xustiza e co esclarecemento dos feitos obxecto de investigación,
desde  moi  diversos  ámbitos  do  Goberno  de  España,  os  seus  membros  e  autoridades  profiren
descualificacións constantes á actividade dos xuíces e tribunais, nun comportamento impropio dun
Estado de dereito, democrático e avanzado.  

A isto  hai  que  engadir  a  actitude  indulxente  de  formacións  políticas  como o  BNG,  socios  de
investidura de Pedro Sánchez que, en palabras da súa voceira, Ana Pontón, acusan á Xustiza de
incorrer en lawfare na súa loita contra a corrupción en alusión aos casos que están afectando ao
PSOE.

Neste  contexto,  a  Presidenta  do  Consello  Xeral  do  Poder  Xudicial,  fixo  un  chamamento  a
autoridades e particulares para recuperar o respecto que merecen os tribunais de xustiza e quen os
serve, e  reclamou o cesamento de calquera presión ou interferencia no labor xudicial.

Máis aló do contexto nacional xeneralizado de vergoña e despropósito, a situación está provocando
unha perda de lexitimidade institucional gravísima, a degradación do marco democrático e a ruptura
da  confianza  cidadá  no  Executivo  e  nos  representantes  que  o  sustentan,  feitos  que  só  poden
superarse coa inmediata convocatoria de eleccións xerais.

Con todo, as recentes declaracións de Pedro Sánchez, ademais dun tufo ditatorial,  ofrecen unha
mensaxe desoladora: admite que non adianta as eleccións porque o pobo non está con el. Dun xeito
implícito recoñece que ten secuestrada a vontade cidadá co único obxectivo de impedir a alternativa
de goberno. Nunca antes un presidente afirmou algo parecido, consciente de que se trata dunha
actitude de extrema gravidade nun país democrático como o noso.

Esta  Corporación,  facéndose  eco  da  vontade  e  opinión  da  inmensa  maioría  da  cidadanía  que
representa, non pode permanecer en silencio ante esta situación que esixe un pronunciamento firme
en contra da corrupción, das acusacións e presións realizadas fronte á Xustiza e os xornalistas e en
apoio da súa independencia.

 É polo que, o Grupo Municipal Popular eleva ao Pleno a seguinte  

 

PROPOSTA DE ACORDO

1º-  Amosar  o rexeitamento  expreso  á  corrupción instalada  no seno do PSOE,  no  Goberno de
España e na contorna persoal e política máis próximo ao presidente Pedro Sánchez.

2º-  Condenar  as  acusacións  realizadas  polos membros do Goberno de España e  os seus  socios
atacando á Xustiza e xornalistas que están destapando as tramas de corrupción que rodean a Pedro
Sánchez.

3º- Esixir ao Goberno de España a inmediata depuración de responsabilidades políticas derivadas
dos  casos  de  corrupción  coñecidos  nas  últimas  datas  e  solicitar  dos  seus  socios  nas  distintas
institucións a revisión dos acordos de goberno ou apoio político.

4º-  Requirir  ao  Goberno  de  España que,  de  xeito  urxente,  adopte  as  medidas  necesarias  para
garantir a colaboración activa con todas as instancias xudiciais, parlamentarias e administrativas
que investigan posibles irregularidades na súa xestión.

5º-  Solicitar  ao  presidente  do  Goberno  de  España  a  disolución  das  Cortes  e  a  inmediata
convocatoria das eleccións xerais para permitir que os españois, a través do seu voto, abran un novo
tempo político.”

Sométese a votación a urxencia, quedando RATIFICADA a urxencia, por, MAIORÍA de 12 votos a
favor dos concelleiros e concelleiras do grupo Municipal do PP: D. José Manuel López Varela, D.
José Ramón Martínez Barbeito, Dna. Patricia María Bello Canedo, Dna.  Mª del Rocío López Rey,
D. Pablo Cambón Bértoa, D. José Alberto Blanco Veiga, Dna Mª Almudena Martínez Pérez, Dna.
Verónica  Pérez  Verdía,  D.  Juan Carlos  Amado  Collazo,  Dna.  Ana Belén  Rodríguez  Vilas,  D.
Manuel García Montes, Dna. Cristina Vieites Calvo; 3 votos en contra das persoas que integran o
grupo municipal do BNG: Dna. Carolina Castiñeiras Brandón, D. Xosé Mª Cotelo Freire, D. David
Antonio Bermúdez Lamas;  e 2 votos en contra da concelleira e concelleiro do grupo municipal do
PSOE: Dna. Inés Ramos López, D. José Suárez García.

A Presidencia abre a quenda para o debate:

 Inés Ramos Lopez, voceira do PSOE, fai a seguinte exposición:

“Rueda súmase, no seu papel de submisión a Feijóo, ao discurso do adianto electoral. Cal é a
alternativa?

- Un PP condenado xa por corrupción nunha histórica sentenza e con 28 casos pendentes que
serán axuizados este ano, e que implican a máis 150 cargos imputados?

- A un Vox sancionado polo Tribunal de Contas por financiamento irregular?

A  alternativa  non  pode  ser  o  retroceso  moral  dun  Goberno  que  sumaría  dous  partidos  xa
condenados por corrupción.

A SUMA DE DOUS PARTIDOS CONDENADOS POR CORRUPCIÓN NON DÁ UN GOBERNO
LIMPO.

Sentencia por corrupción ao PP:

En 2018, una sentencia probou que tiña unha caixa B e era partícipe da trama corrupta. Esta
decisión levou á caída do Goberno de Mariano Rajoy coa moción de censura do PSOE. ·

Hoxe,  16 años despois,  as sentenzas seguen caendo,  sumando centos  de años de cárcere para
empresarios e altos cargos do PP.

Pero o caso non está pechado, en novembro deste ano, máis banquillo. Por iso, o PP está nervioso:
quedan, entre outras, por resolver a chamada ‘Peza Principal’.

A maior trama de corrupción da historia de España, a Gürtel,  comezou en Galicia, con Pablo
Crespo ao fronte, ex secretario de organización do PP galego e que ocupou cargos públicos. O PP
GALEGO É O BANCO DE PROBAS DE TODO O PEOR DA POLÍTICA,  QUE EXPORTAN
LOGO A TODO O PAÍS:
- Corrupción
- Mentiras
- Chanchullos de amiguetes
- Acoso xudicial

O  ARQUIVO  DA  ‘OPERACIÓN  PULPO’  DEMOSTRA  QUE  FEIJÓO  E  RUEDA  A
ORQUESTRARON  PARA  DESTRUÍR  POLITICAMENTE  AO  SEU  RIVAL  POLÍTICO,  O
SOCIALISTA JOSÉ RAMÓN GÓMEZ BESTEIRO.

Despois de 12 anos de causa aberta, o PP non pediu perdón polo sufrimento que provocaron a
propósito – só con ánimo de abrir un proceso de acoso político e xudicial- ás persoas, políticos e

técnicos da Deputación de Lugo, polo uso partidista das institucións nin polos milleiros de euros
gastados nun proceso completamente inxustificado.

Polo tanto,  o PP, Feijóo e Rueda deben pedir desculpas e asumir responsabilidades políticas:
Elena Candia, a corre-ve-e dille dos anónimos, non está lexitimada para continuar no seus cargos
e para ser alternativa en Lugo polo súa malas prácticas e polo dano que lle causou a imaxe da
cidade.

Quen entrega a propósito anónimos falsos para intentar destruír aos seus adversarios políticos non
merece ocupar responsabilidades na sede da democracia galega. Máis ao contrario, Elena Candia
foi premiada coa vicepresidencia da Mesa do Parlamento, onde cobra máis que o presidente da
Xunta.

A causa foi arquivada tras anos de demora inexplicable con grave prexuízo ás persoas e á imaxe
da Deputación de Lugo. Nunca houbo NADA.

Galicia e Lugo merecen boas persoas. Que se atrevan a negar no PP que enviaron anónimos á
Xustiza. Non poden facelo porque así de sucia é a súa política.

Que autoridade moral ten o PP, cando é o partido cun pasado máis tráxico neste eido? Durante os
mandatos de Feijóo e Rueda (2009–2025) en Galicia o PP viuse envolto nunha longa lista de casos
de corrupción e escándalos políticos.

Ter  un  ex-presidente  da Xunta,  Feijóo,  amigo dun traficante  e  presumindo de  que  nunca tivo
imputados  no  seu  goberno  é  un  sarcasmo:  tivo  altos  cargos  imputados  e  condenados  (casos
Campeón, Zeta, Patos...) aínda que tente xogar coas palabras.

Incluso un ex-alcalde do PP na capital galega, Conde Roa, foi condenado por defraudar impostos.
Ese é o seu aval de boa xestión? O PP galego é un viveiro de tramas corruptas e temos sentenzas
xudiciais que o proban. Ademais: ·

Nepotismo e favores a familiares:Feijóo converteu a Xunta na súa empresa familiar. A súa propia
irmá Micaela levou máis de 37 millóns de euros en contratos da Xunta desde 2009. E no ano 2015
conseguiu 6,2 millóns nun só ano, un récord escandaloso. Incluso en contratos pequenos: entre
2018 e 2023 asinou 1.311 contratos a dedo por valor de 4,8 millóns. Diñeiro público enchendo
petos privados! ·

Amiguismo en plena pandemia: Mentres a xente sufría pola COVID, o cuñado de Feijóo (director
de Universal Support) recibiu 19,2 millóns en contratos adxudicados a dedo entre 2020 e 2021.
Incluso crearon unha empresa pantalla para colar contratos do 112 de emerxencias por outros 15
millóns. Usaron a crise para lucrar ao seu círculo achegado. Imperdoable. ·

Cartos  públicos  malgastados: O novo hospital  de Vigo Álvaro Cunqueiro ía  ser público,  pero
Feijóo privatizouno co seu modelo de concesión.  Resultado? Un sobrecusto de 470 millóns de
euros que teremos que pagar entre todos. Di o Consello de Contas que foi un modelo ineficiente

que dilapidou centos de millóns. Isto non son casos illados, é un modus operandi: fan negocios cos
nosos impostos.

Por  todo  o  exposto,  dende  o  grupo  municipal  socialista  presentamos  a  seguinte  proposta  de
enmenda: “O Pleno do Concello da Laracha manifesta:

1.O seu firme compromiso coa defensa do Estado de Dereito, da independencia xudicial e da loita
contra a corrupción, sexa cal sexa o partido político ou persoa implicada.

2. O seu apoio á actuación rigorosa e transparente das institucións públicas e das forzas e corpos
de seguridade do Estado na loita contra calquera forma de corrupción.

3.  A  súa condena rotunda á utilización  partidista  da xustiza  como ferramenta  de  persecución
política,  como quedou demostrado co arquivo da chamada Operación Pulpo, 12 anos despois,
unha trama orquestrada desde o PP para destruír politicamente  ao actual secretario xeral do
PSdeG.

4. A súa esixencia de que se depuren responsabilidades políticas no Partido Popular, comezando
pola dimisión de Elena Candia, vicepresidenta do Parlamento galego, quen activou esta operación
mediante a entrega de anónimos falsos a instancias de Feijóo e Rueda, e que foi premiada con
cargos institucionais polo PP en lugar de asumir as súas responsabilidades.

5.  A  necesidade  de  blindar  a  política  local  fronte  á  utilización  partidista  e  difamatoria  das
institucións, preservando o bo nome dos concellos e centrando a acción municipal nas políticas
que melloran a vida da veciñanza, afastando os plenos do barro da confrontación estatal e do uso
político da mentira.”

Intervén o alcalde, indica que non vai apoiar o seu argumento. Pregunta se sabe ou coñece o que lle
pasa ó Fiscal Xeral do Estado, involucrándose en política.

Sométese a votación a emenda, NON quedando aprobada a emenda por  MAIORÍA de 12 votos en
contra:  dos concelleiros e concelleiras  do grupo Municipal do PP (12):  D. José Manuel López
Varela, D. José Ramón Martínez Barbeito, Dna. Patricia María Bello Canedo, Dna.  Mª del Rocío
López Rey, D. Pablo Cambón Bértoa, D. José Alberto Blanco Veiga, Dna Mª Almudena Martínez
Pérez, Dna. Verónica Pérez Verdía, D. Juan Carlos Amado Collazo, Dna. Ana Belén Rodríguez
Vilas, D. Manuel García Montes, Dna. Cristina Vieites Calvo;  5  votos a favor das persoas que
integran o grupo municipal do BNG: Dna. Carolina Castiñeiras Brandón, D. Xosé Mª Cotelo Freire,
D. David Antonio Bermúdez Lamas;  e  da concelleira e concelleiro do grupo municipal do PSOE:
Dna. Inés Ramos López, D. José Suárez García.

 Xosé Mª Cotelo Freire, concelleiro do BNG, fai a seguinte exposición:

“O bipartidismo está atravesado pola corrupción dos pés á cabeza: PP e o PSOE vanse alternando
no espectáculo lamentábel. que dan á sociedade.

A corrupción é un elemento estrutural da chamada Transición Política (da ditadura franquista á
democracia  constitucional),  e  un  dos  síntomas  da escasa  calidade  democrática  do  modelo  de
Estado que resultou do réxime do 78 ; atravesada desde a monarquía até os partidos da alternacia
bipartidista que a sosteñen. De aí, que de maneira constante PSOE e PP se teñan alternado en
escándalos de corrupción, co desvío e uso caciquil de recursos públicos.

Esta situación provoca o descrédito e a desafección da política na sociedade. Fronte o discurso do
“todos son iguais”, que procura distanciar a maioría social da política e abre o paso ao avance da
dereita reaccionaria, o BNG reivindica con orgullo que nos máis de 40 anos de historia, pasando
por moitos gobernos de concellos, de deputacións e mesmo no goberno da Xunta, non tivo ningún
cargo público nin cargo electo condenado por corrupción. A honestidade e a coherencia definen a
práctica política do BNG, porque os e as nacionalistas galegas entendemos e facemos a política de
maneira diferente. A honestidade e a loita contra a corrupción, viñer de onde viñer, fan parte da
nosa práctica política e institucional.

Diante dos máis recentes escándalos que afectan ao núcleo da máxima dirección do PSOE, tanto a
nivel de Partido como de Goberno (dous secretarios de Organización e un ex ministro da carteira
do Executivo con maior capacidade de investimento), a reacción do Bloque Nacionalista Galego
foi inmediata e contundente: esiximos respostas claras, depuración de responsabilidades e medidas
efectivas.

Calquera caso de corrupción debe ser investigado en profundidade e até as últimas consecuencias.
Por iso demandamos no Congreso a comparecencia urxente do Presidente do Goberno, solicitamos
unha auditoría de toda a contratación do Ministerio de Transportes e que se poñan en marcha
medidas firmes e contundentes que garantan o estrito cumprimento da lei no manexo de cartos
públicos, con accións concretas tamén contra os “corruptores” (a trama empresarial que se vale
de mordidas e subornos para lograr irregularmente contratacións públicas e outros beneficios).

O BNG é, e será sempre, esixente na depuración de todas as responsabilidades tanto de quen se
aproveita  desde  as  institucións  públicas  para  lucrarse  como quen  desde  o  ámbito  económico
procura pór o BOE ou o DOG ao servizo de intereses particulares.

O  BNG  non  vai  facilitar  nunca  un  goberno  da  dereita  e  da  ultradereita.  Se  alguén  sabe  de
corrupción é o Partido Popular: doce ministros de Aznar estiveron imputados por corrupción, o
goberno de M. Raxoi caeu polo caso Gurtel e a corrupción xeneralizada do Partido Popular. E na
Galiza, son tan abondosas como acreditadas as prácticas opacas, caciquís e corruptas do PP en
favor de empresas amigas, con escándalos como o sobrecuste de 470 millóns de euros no Hospital
Álvaro Cunqueiro (sinalado nun informe oficial do Consello de Contas), a existencia de máis de
1.500 contratos menores por importe de case 5 millóns de euros en favor da empresa dirixida pola
irmá do daquela presidente Feixoo. O bloqueo antidemocrático e ilegal ao que o PP someteu a
Comisión  de  Investigación  sobre  estas  irregularidades  aberta  no  Parlamento  da  Galiza,  por
impulso  do  BNG,  deixou  en  evidencia  como o  Partido  Popular  non só  non pode combater  a
corrupción senón que participa dela.

O acceso da dereita e do ultraespañolismo ao Goberno central, cun executivo PP-Vox, non viría
resolver ningún problema e sería, ademais, garantía de políticas antisociais, antidemocráticas e
antigalegas.

Mais tampouco aceptamos a carta do medo á dereita  como cheque en branco que o Goberno
pretende.  O  PSOE  debe  demostrar,  con  feitos  áxiles  e  contundentes,  que  quere  combater
claramente  a  corrupción,  caia  quen  caia,  e  asumindo  todas  as  responsabilidades  que  deban
asumir.  O  BNG  non  é  “socio”  do  actual  Goberno  de  Pedro  Sánchez.  O  BNG  subscribiu
unicamente un acordo de investidura, con importantes compromisos para a mellor atención das
necesidades e intereses da Galiza e das galegas e os galegos, que o executivo debe cumprir. Mais,
como dixemos desde o inicio, ficamos coas mans libres para facer valer Galiza no Congreso, sen
dependencias nin subordinacións  e cun compromiso inequívoco cunha verdadeira rexeneración
democrática, co avance en dereitos e liberdades e desterrando a corrupción da vida pública. “

Toma  a  palabra  José  Suárez  García,  concelleiro  do  PSOE,  di  que  tamén  dentro  do  PP  hai
independencia, como quedou demostrado trala Constitución do 78. Concretamente o 1 de marzo de
1983, Madrid volveuse independente. Estaba en Castela a Nova e pasou só a Madrid. Pregúntase o
por que, e afirma porque Castela a Nova era máis pobre.

Sen máis intervencións, sométese a votación a moción, quedando APROBADA a moción transcrita
cos seus acordos por, MAIORÍA de  12 votos a favor dos concelleiros e concelleiras do grupo
Municipal do PP: D. José Manuel López Varela, D. José Ramón Martínez Barbeito, Dna. Patricia
María Bello Canedo, Dna.  Mª del Rocío López Rey, D. Pablo Cambón Bértoa, D. José Alberto
Blanco Veiga, Dna Mª Almudena Martínez Pérez, Dna. Verónica Pérez Verdía,  D. Juan Carlos
Amado Collazo, Dna. Ana Belén Rodríguez Vilas, D. Manuel García Montes, Dna. Cristina Vieites
Calvo; 5 votos en contra das persoas que integran o grupo municipal  do BNG: Dna. Carolina
Castiñeiras  Brandón,  D.  Xosé  Mª  Cotelo  Freire,  D.  David  Antonio  Bermúdez  Lamas;   da
concelleira e concelleiro do grupo municipal do PSOE: Dna. Inés Ramos López, D. José Suárez
García.

ROGOS:

O  Grupo  Municipal  Socialista  do  Concello  da  Laracha,  ao  abeiro  do  regulamento  orgánico
municipal, presenta os seguintes ROGOS:

1.- “EXPOSICIÓN DE MOTIVOS

Dende o Grupo Socialista da Laracha queremos denunciar o total abandono da zona de entronque
entre a estrada AC-400 e a DP-1913, concretamente no ramal de incorporación vindo pola AC-523.

38

C
V
D
:
 
y
t
M
1
n
q
E
t
6
p
G
4
Y
1
v
U
2
K
I
J
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



Esta área, cuberta de maleza e sen ningún tipo de mantemento, dá mostra dunha deixadez absoluta
por parte da administración. A falta de limpeza supón un risco real para a seguridade viaria, xa que
reduce a visibilidade e pode provocar accidentes.

Non estamos a falar dun punto calquera, senón dun cruce moi transitado. A súa situación é unha
mostra  máis  da  pasividade  do  goberno  municipal,  que  nin  actúa  nin  esixe  responsabilidades  á
administración titular da vía.

Desde o Grupo Socialista esiximos unha limpeza urxente da zona e a posta en marcha dun plan de
mantemento periódico, porque a veciñanza non pode seguir pagando as consecuencias da inacción.”

Responde o alcalde que trátase dunha vía provincial  e outra autonómica.  Trasladaron o tema ás
administracións. Na propia Deputación presentaron unha moción para pedir a limpeza inmediata das
vías. Nestes momentos están limpas, pero é verdade que houbo atraso.

2.- “EXPOSICIÓN DE MOTIVOS  

No ano 2022, o Concello da Laracha habilitou unha estación de lavado de bicicletas na rúa Manuel
Murguía, xunto ao IES Agra de Leborís, tal como recolleu a prensa local. Trátase dunha instalación
gratuíta equipada con mangueira  de auga a presión,  cepillos e outros elementos  para facilitar  o
mantemento das bicicletas. Esta medida fora valorada moi positivamente por fomentar a mobilidade
sostible.

Con todo, na actualidade esta infraestrutura atópase en mal estado e inoperativa, o que impide o seu
uso  por  parte  da  veciñanza  e  do  alumnado.  A  falta  de  mantemento  supón  unha  perda  dunha
instalación útil que debería estar operativa para cumprir o seu obxectivo.

Polo exposto, o Grupo Municipal Socialista ROGA:

Que o goberno municipal proceda ao arranxo e posta en funcionamento do lavadoiro de bicicletas
situado na entrada do IES Agra de Leborís, co obxectivo de recuperar esta infraestrutura pensada
para promover hábitos de vida saudables e unha mobilidade máis sostible.”

Comenta José Ramón Martínez Barbeito, concelleiro do PP, que está reparado. Non é certo que non
se puidera usar. Estaba sen un accesorio, fai varias cousas, pero había unha billa que funcionaba
perfectamente.

O alcalde di que se arranxan as cousas pero aos dous días aparecen rotas.

Carolina  Castiñeiras  Brandón,  voceira  do  Grupo Municipal  do BNG da Laracha,  ao abeiro  do
Regulamento Orgánico Municipal presenta, para o seu debate no vindeiro Pleno da Corporación
Municipal, o seguinte ROGO:

“A fonte e lavadoiro de Lestón presenta un deplorable estado de abandono, ó igual que a gran
maioría de espazos similares espallados polo noso concello,  que fai unhas décadas non só eran
funcionais  como surtidores  de  auga ou para  lavar,  senon que  eran  lugares  de  reunión  veciñal,
verdadeiros  espazos  interxeracionais  que  hoxe están  mais  preto  de  poder  denominarse  espazos
insalubres polas condicións nas que se atopan.

Dende o BNG consideramos que o que se precisa é escencialmente vontade por parte do goberno
para seren recuperados, xa que o concello presume de facer inversións millonarias en proxectos que
baten  récords  presupostarios,  mentras  se  deixan  esmorecer  espazos  que,  de  acondicionarse
axeitadamente sen moito dispendio, poderían invitar de novo o seu desfrute, sobre todo nos meses
de verán, ainda que fose simplemente como punto de encontro nas parroquias.

Polo exposto SOLICITAMOS:

Que se acomentan os arranxos precisos nos lavadoiros do concello, especialmente naqueles situados
en núcleos de poboación, para garantir a salubridade e convidar a que volvan a ser frecuentados”

Contesta o alcalde que vanse limpando e reparando os que teñen máis uso, hai lavadoiros afastados
sen uso de ningún tipo, as reparacións son custosas, hai que ser sensatos co que se demanda. No
lavadoiro  de  Lestón  pensan  facer  algo  máis,  non  só  coller  auga  por  parte  dos  veciños,  poñer
bancos...

PREGUNTAS:

Ao abeiro do Regulamento Orgánico Municipal, o Grupo Municipal Socialista presenta para o seu
tratamento a seguinte PREGUNTA:

“PREGUNTA  SOBRE  A  RETIRADA  DOS  PUNTOS  DE  CARGA  PARA  VEHÍCULOS
ELÉCTRICOS INSTALADOS EN ESPAZOS PÚBLICOS DO CONCELLO DE A LARACHA

Desde o Grupo Municipal Socialista queremos saber por que motivo foron retirados os puntos de
carga para vehículos  eléctricos  instalados en espazos públicos  do termo municipal,  cal  é  a súa
situación actual e se está previsto reposicionalos ou substituílos.”

Responde o alcalde que foi unha concesión temporal de Hidroeléctrica de Laracha, con 3 puntos de
recarga para coches eléctricos: no Polígono, Paiosaco e Laracha. A concesión rematou e houbo que
retirar os equipos. A decisión foi sacar un concurso público, pero non hai interese por parte das
empresas en instalar eses novos equipamentos. O sitio onde deben  estar é nas gasolineiras.

Carolina Castiñeiras Brandón, portavoz do grupo municipal do BNG do Concello da Laracha, ao
abeiro do Regulamento orgánico municipal,  presenta para a  súa resposta  para o vindeiro Pleno
ordinario da corporación municipal, as seguintes PREGUNTAS:

“EXPOSICIÓN DE MOTIVOS

Mentras que no programa electoral prometían a construcción dun novo local para empregar como
comedor  escolar  no  CEIP Alfredo  Brañas  de  Paiosaco,  a  realidade  é  un  retroceso  no  apoio  á
conciliación, deixando alumnado sen dereito a este servizo.

Pero o que é  mais  grave é  a desatención a  aqueles  nenos e  nenas  con necesidade  de coidados
específicos, xa que dende a Xunta se pretende que  esa praza  sexa compartida co CEIP de Caión,
algo absolutamente ilóxico dende unha perspectiva pedagóxica, mais non dende un punto de vista
de salvaxes recortes en calquera materia social, marca da casa deste goberno autonómico do PP e co
que o goberno local claudica, xustificandose na súa incompetencia confesa.                    

Polo exposto, o grupo municipal do BNG formula as seguintes preguntas:

1.  Que  ten  pensado  facer  o  goberno  municipal  para  defender  os  intereses  das  familias
perxudicadas polos recortes anunciados para o curso 2025/26 no CEIP Alfredo Brañas de
Paiosaco?”

Pregunta o alcalde cantos comedores fixo o concello de Carballo, e canto persoal contratou de
coidadores,  ADL.   O grupo de  goberno é  o  primeiro  interesado en  que os  alumnos  teñan os
mellores servizos de profesorado, instalacións, atencións. Chamarán a todas as portas para que
sexa así.

Continua dicindo que o outro día houbo unha concentración, antes tivo lugar unha reunión cos
responsables da Xunta, co conselleiro, ca delegada da Xunta, co director territorial, ca dirección do
centro,  con pais  afectados  e  ca  AMPA. Queren  que  os  alumnos teñan os  mellores  servizos  e
profesorado posible. Non ven normal que se reparta unha coidadora Paiosaco e Caión, e así o
manifestaron. Van seguir insistindo. O tema do comedor está exposto,  queren non só un espazo
para comedor senón que sirva para reunir ó alumnado, profesorado e pais.

REMATE DA SESIÓN

Non sendo outro o obxecto da sesión e non habendo máis asuntos a tratar, sendo as 15:12 horas do
día xa  expresado,  o  Sr.  Presidente  levanta a  sesión.  Autorízase  a  presente  acta  coas  sinaturas
dixitais do alcalde e do secretario, que dá fe.

